
1  UVOD

Razmišljajući o odbojci kao načinu sportskog života u cjelokupnom sistemu sporta, možemo je definisati kao izuzetno složen fenomen. Ona na poseban način oblikuje ljudski život i kretanje. Nastala je iz potrebe da se riješe praktični problemi ponašanja ljudi, koji su posljedica modernog načina življenja. Interes za odbojku je pokazan iz više razloga. Jedan od njih je odbojkaška priroda kretanja koja okuplja veliki broj djece i omladine. Kroz dosadašnja istraživanja dokazano je da se odbojkom mogu rješavati problemi tjelesnog razvoja, određenih oblika ponašanja, te problemi duhovnih i moralnih vrijednosti. 

Danas se djeca u najranijoj dobi uključuju u različite odbojkaške škole i klubove, aktivno učestvuju u takmičenjima i to učešće postaje sastavni dio njihovog života. Zbog toga je sve više prisutan trend povećanja dječijih sportskih takmičenja kako na nacionalnom, tako i na internacionalnom nivou. Kao prirodan slijed te pojave, nužna je selekcija kao optimalno odabiranje zdravstvenih, konstitucionalnih i drugih karakteristika mlade osobe prilagođenim potrebama odbojkaške igre. To je preduslov za kasnije usmjeravanje i usavršavanje potencijalnog odbojkaša/ice. Dakle, toj djeci je potrebno omogućiti razvojni put od djetinjstva do uspješnog odraslog sportiste - odbojkaša, vodeći pri tom računa da se ne ugrozi njihovo zdravlje.

Selekcija u odbojci od stručnjaka zahtijeva posebnu odgovornost. Ona traži znanje i sposobnost za stručno prikupljanje informacija, poznavanje najspecifičnijih i najsigurnijih modela za otkrivanje i objektivnost prikupljenih informacija, a koje se odnose na tražene osobine i sposobnosti (Paranosić i Savić, 1977.14). Formiranje odbojkaša dug je i kompleksan proces pod kojim se podrazumijeva izuzetno kvantitativno i kvalitativno učenje. 
Jedan od oblika procesa formiranja odbojkaša/ice jesu odbojkaški kampovi, koji predstavljaju prikaz i usavršavanje svega što je do tada u odbojci naučeno i savladano. Na kampu se mladi odbojkaši/ice upoznaju sa finesama sporta koji treniraju, uvežbavaju posebne odbojkaške vještine kroz individualni rad sa trenerima (odbojkaška specijalizacija) i dobijaju usmjerenja za poboljšanje izvođenja opštih odbojkaških elemenata.

U dugogodišnjem razvoju, specijalizacija igračkih uloga predstavlja kompleksan proces učenja s naglaskom na specifičnu pripremu, te fazu izbora i formiranja igrača u onoj ulozi u igri gdje može maksimalno iskoristititi svoje predispozicije. Na taj način specijalizacija u odbojci podrazumijeva formiranje dizača ili organizatora igre, primača-napadača, blokera (centralnog igrača), korektora (dijagonalnog igrača) i libera, obučenog za prijem servisa i obranu polja. Prioritet u procesu specijalizacije ima diferencirani rad sa svakom igračkom ulogom posebno, te rad na integraciji s grupnom dinamikom odbojkaške ekipe (Janković, Đurković i Rešetar, 2009.4).
Polazeći od toga da odbojkaška igra zahtijeva određen nivo pojedinih antropoloških obilježja kako bi mladi odbojkaši/ice uspješno djelovali u situacionim uslovima, te da u naukama interdisciplinarni pristup proučavanja čini osnovnu metodološku orjentaciju, predmet nauka u oblasti sporta je antropološki status. Kako postoje specifičnosti pojedinih sportova kaje su nastale iz različitosti njihovih takmičarskih struktura, tako postoji i neprekidna potreba stalnim teorijskim istraživanjem i praktičnim provjeravanjem pomenutih specifičnosti. U odbojci to znači provjera pojedinih antropoloških sposobnosti i karakteristika.

Jer, ako ne bi postojala različitost takmičarskih struktura sportova, ali i različitost strukture antropoloških sposobnosti i karakteristika među sportistima, istraživanje trenažnih sredstava, metoda i opterećenja, kao i njihov uticaj na razvoj antropoloških sposobnosti i karakteristika bilo bi bespredmetno i nepotrebno (Malacko i Rađo, 2004.158).

Zamisao ovog istraživanja je da bude provjera onoga što je dosadašnja praksa pokazala, a to je da, kada su u pitanju odbojkašice, u većoj ili manjoj mjeri postoje određene razlike u tjelesnim dimenzijama i specifičnim motoričkim sposobnostima koje su tretirane u ovom istraživanju, i da na efikasnost relizacije testova indirekto i direktno utiče mnogo faktora iz prostora ne samo motorike, nego i iz prostora ukupnog antropološkog statusa odbojkašica. 

Na prostorima bivše Jugoslavije živi i radi određeni broj naučnika koji su se bavili ili se bave ovim ili sličnim problemom u odbojkaškom sportu. Na žalost, broj istraživanja koji dotiču pitanja antropološkog statusa dobojkašica nije veliki. No, u svakom naučno-istraživačkom radu se uvijek teži tome da svako ''zašto'' dobije svoje ''zato'' i započinjući ovo istraživanje odlučni smo u namjeri da i mi pronađemo svoje ''zato''.
2  TEORIJSKI OKVIR ISTRAŽIVANJA

Uzme li se u obzir da antropologija objedinjava sva znanja o čovjeku, onda nije teško zaključiti da antropološki status čovjeka znači stanje ljudskog bića baziran na čovjekovim sposobnostima i karakteristikama. Sportska terminologija koristi razne pojmove, ali ako govorimo o antropološkom statusu sportiste, onda je dovoljno istaći sljedeće:

Definicija konstitucije sportiste je dosta kompleksna zbog nekoliko faktora koji direktno utiču na njegova morfološka, fiziološka, biohemijska imuno – biološka i psihička svojstva. Sama reakcija organizma  kao cjeline na različite nadražaje, odnosno, ponašanje u raznim životnim i radnim situacijama čini skup svih morfoloških, fizioloških i psihičkih svojstva koji daju karakter konstituciji sportiste odnosno predstavljaju fenotip koji nastaje kao simbioza određenog genotipa koji je pod uticajem komleksa spoljašnjih faktora. Mnogi autori su često identifikovali pojam genotipa sa konstitucijom. Međutim pojam konstitucije je daleko širi i plastičniji i sama mogućnost formiranja u uslovima sredine u kojoj osoba živi, pod dejstvom načina života, rada i vaspitanja upućuje nas da na konstituciju sportiste fundamentalni uticaj imaju unutrašnji i spoljašnji faktori čovjekovog razvoja (Jerkan, 2008).
Imajući sve ovo u vidu i činjenicu da ćemo se u ovom istraživanju baviti odbojkašicama, postoji mnogo klasifikacija konstitucionalnih tipova, a najčešće su, prema različitim autorima, posmatrana dva parametra: visina i širina tijela. 
Za odbojkašice najprihvatljivija je Kretschmerova klasifikacija (1921) koja kaže da se sportski tip (odbojkaša/ice) i pored svoje vitkosti i atletske konstitucije sve više približavaju leptosomnom konstitucionalnom tipu. Prema toj klasifikaciji dominantna je visina, a svi ostali parametri obima i širine, a time i čitavog tijela su mali. Osobe ovog tipa su vitke, gracilnog skeleta, uzanih ramena, dok je grudni koš dug, uzan od naprijed, nazad pljosnat, te je epigastrični ugao oštar. Mišići su kao i udovi dugi i tanki, lice izduženo, nos dug i uzan, brada slabo izražena, a vrat tanak i dug.
2.1  MORFOLOŠKE KARAKTERISTIKE

Antropometrijske karakteristike čovjeka su onaj dio antropološkog statusa koji je najevidentniji i koji doprinosi, više ili manje, razvoju i održavanju svih ostalih antropoloških dimenzija. One su manifestacija morfoloških dimenzija, koje su latentnog karaktera u čijoj osnovi su biološki, funkcionalni i anatomski procesi, koji pod genetskim i spoljašnjim faktorima utiču na rast i razvoj koštanih i mekih tkiva u čovjekovom tijelu. Raznim kvantitativnim i kvalitativnim relacijama morfoloških karakteristika dobijamo razne morfološke konstitucije (tipove) čovjeka. Morfološki tipovi, osnovni i specifični, različito i sa različitim uspjehom učestvuju u raznim ljudskim aktivnostima, naravno, pored učešća i ostalih odgovarajućih antropoloških sposobnosti i karakteristika. Velika je uloga morfoloških karakteristika, odnosno morfološke konstitucije u sportskim (kineziološkim) aktivnostima. S jedne strane, za određenu vrstu kinezioloških aktivnosti potreban je adekvatan morfološki tip sportiste za postizanje iznadprosječnih i vrhunskih rezultata, a s druge, višegodišnje podvrgavanje trenažnom procesu u nekoj kineziološkoj aktivnosti stvara se u skladu sa prethodnom selekcijom, te genetskom osnovom i užom socijalnom okolinom, odgovarajući tip po kome prepoznajemo osobu da se bavi baš tom kineziološkom aktivnošću. 
Ne ulazeći u proces adaptacije čovjekovog organizma u toku trenažnog procesa, biomehaničkim zahtjevima koji diktiraju različite ishode akcije efektora (najčešće gornjih i donjih ekstremiteta, koji se ponašaju kao poluge koje pokreću unutrašnje sile – mišići i spoljne – gravitacija ili neki spoljni generator), potrebno je samo da se istakne da se sve što se dešava u čovjekovom organizmu, a zahtjeva neko kretanje ili razne pokrete, manifestuje putem čovjekovih ekstremiteta i trupa, a nekada i glave.  
Za utvrđivanje antropometrijskih karakteristika i manifestacije odgovarajućih morfoloških karakteristika, potrebno je koristiti odgovarajuće antropometrijske mjere. Sigurno je da je za praktičnu primjenu povoljnije da se imaju rezultati manifestacija tih karakteristika, odnosno rezultati antropometrijskih mjerenja nekog pogodnog skupa antropometrijskih mjera. Međutim, za naučna istraživanja daleko su bitnije informacije o broju, strukturi i relacijama morfoloških dimenzija  čovjeka, pošto su one rezultat fiziološkog funkcionisanja i regulacije čovjekovog biološkog rasta i razvoja (Bala, 2000; 95-96).
Optimalne morfološke karakteristike sportista u velikoj mjeri zavise od izabranog sporta, međutim, generalno bolje rezultate postižu oni čija je građa tijela prilagođena zahtjevima određenog sporta. Potreba za navedenom prilagođavanjem izraženija je što je sportista na višem takmičarskom nivou. Uspjeh u odbojci svakako zavisi i od morfoloških karakteristika formiranog odbojkaša/ice, od kojih su osnovne tjelesna visina i masa, a koje se valoriziraju s obzirom na trenutni uzrast odbojkaša/ica (Marelić, Đurković i Rešetar, 2008. 31).
Antropometrijske karakteristike su dio antropoloških obilježja definisanih kao osobina odgovorna za dinamiku rasta i razvoja, te karakteristika građe morfoloških obilježja kao što su rast kostiju u dužinu i širinu, mišićna masa i potkožno masno tkivo. Osnovni parametri tjelesnog razvoja su visina i težina tijela, te njihove strukturne komponente: mišićna masa i masno tkivo. Analizom ovih komponenti može se utvrditi i tempo razvoja tjelesne građe.
2.1.1  Tjelesna težina (ATT)
Težina tijela je osnovni parametar nivoa i tempa razvoja tjelesne građe, ali ona spada u tzv. dinamičko - promjenljivu dimenziju, jer je podložna utjecajima sredine i  može pokazivati velike varijacije, pa čak i u toku dana.
2.1.2  Tjelesna visina (ATV)
Poznato da visina predstavlja značajan i određujući faktor u razvoju svakog spotiste. Tjelesna visina spada u genetske faktore. Naime, mnoga mjerenja i poređenja koja su vršena u cilju utvrđivanja zakonitosti nasljeđivanja tjelesne visine pokazala su da tjelesna visina pokazuje veliku genetsku uslovljenost (Rakić, 2009). Faktori koji utiču na tjelesni rast i razvoj sprtiste mogu da budu endogeni (naslijeđeni) i egzogeni (stečeni). Najvažniji endogeni faktori su: heredo-konstitucionalni faktori, preneseni putem gena koji djeluju direktno na izvršne organe, tj. na tkivo (centre regulacije rasta). Za što bolje procjenjivanje rasta i razvoja nekog djeteta korisno je poznavati morfološki tip njegove porodice.
Prema podacima Švarca i Hruščeva (1984) nasljednost visine dostiže sigurnost od 85 -90%. Ovaj podatak govori da ako je mjerenje izvršeno u napovoljnijem biološkom uzrastu, sa vjerovatnoćom od 85-90% možemo da predvidimo konačnu tjelesnu visinu mladog sportiste.
Interesantna su i druga zapažanja u odnosu na tjelesnu visinu: sa povećanjem srodstva zavisnost tjelesne visine se povećava, korelacija u visini između majke i djeteta je veća nego između djeteta i oca, djeca čiji se roditelji značajno razlikuju po visini su obično viša nego djeca roditelja koja su približno jednakog rasta.
2.1.3  Indeks tjelesne mase (ITM)

Proporcionalnost tjelesne visine i težine poznata je pod nazivom indeks tjelesne mase (ITM) tj. Quetletov indeks (Garrow i Webster, 1985). BMI (Body Mass Index - indeks  tjelesne mase) je prihvaćen kao standard za procjenu debljine u odraslih, a u kliničkim smjernicama Clinical Giudelines for Overwieght in Adolescent Preventive Servicesa predloženo je korištenje BMI-a kao skrining metode za procjenu gojaznosti i u adolescenata. Preporučeno je da djecu čiji je BMI veći od 95 percentile za dob i pol ili je veći do 30 kg/m2 treba smatrati gojaznom, te ih uputiti na dijagnostičku obradu i pratiti. Ako je BMI između 85 i 95 percentile, smatra se da djeca imaju povećan rizik za gojaznost. Stoga treba provesti dodatno ispitivanje porodične anamneze. Novija istraživanja pokazala su dobru korelaciju BMI-a i ukupnog sadržaja tjelesne masti, odnosno postotka masnog tkiva u organizmu čime je potvrđena prikladnost korištenja BMI-a kao mjere gojaznosti kod djece i adolescenata. 
Podaci praćenja stanja uhranjenosti djece, izračunati prema vrijednostima indeksa težine, pokazuju da povećanu tjelesnu masu ima 10,5 % školske djece, a 3,8 % je gojazne djece (Antonić-Degač, K., Kaić-Rak, A., Mesaroš-Kanjski, E., Petrović, Z., Capak, K. 2004.). Izračunava se tako da se tjelesna težina izražena u kilogramima, podijeli kvadratom tjelesne visine izražene u metrima. Indeks tjelesne mase može se kretati u rasponu od 10 do 50, a prema Fairburnu (1996), vrijednosti se interpretiraju na sljedeći način:
Prikaz 1. Vrijednosti indeksa tjelesne mase prema C. G. Fairburnu, (1997).
	ispod 16 – ekstremno ispodprosječna tjelesna masa

·     16-18 – umjereno ispodprosječna tjelesna masa

·     18-20 – blago ispodprosječna tjelesna masa

·     20-25 – prosječna tjelesna masa

·     25-27 – blago iznadprosječna tjelesna masa

·     27-30- iznadprosječna tjelesna masa

·     30-40 – umjereno iznadprosječna tjelesna masa

·     iznad 40 – ekstremno iznadprosječna tjelesna masa 



2.2  TESTIRANJE MORFOLOŠKIH KARAKTERISTIKA
Antropometrija (somatometrija) je metoda mjerenja čovjekovog tijela, odnosno pojedinih dijelova tijela, kojom se kvantitativo određuju morfološke osobine i sagledava objektivna slika stanja rasta ispitivane osobe. Po svojoj važnosti ističu se dve grupe zadataka antropometrije: 
Antropometrijsko mjerenje služi u praktične svrhe za:
·   sticanje objektivne predstave o stanju tjelesnog razvitka ispitivane osobe, čemu naročito doprinosi međusobno poređenje pojedinih izmjerenih antropometrijskih mjera;
·   sagledavanje napretka, stagnacije, odnosno nazadovanja određenih antropometrijskih mjera (poređenjem podataka uzastopnih mjerenja sprovedenih u odgovarajućim vremenskim razmacima, mogu se realno pratiti: tok fizičkog razvoja djeteta ili adolescenta, uticaj pojedinih oblika tjelesnog vježbanja na morfološke karakteristike jedinke, ili sagledati morfološke promene uslovljene nastajanjem ili liječenjem povreda, oštećenja i oboljenja pojedinih segmenata tijela); 
·   pravovremeno usmjeravanje sportiste takmičara prema sportskim disciplinama, a presudnu ulogu imaju ne samo pojedini antropometrijski parametri, već i njihovi međusobni odnosi.
Kod antropometrijskih mjerenja i obrada podataka na većim grupama ispitanika primjenjuje se:
·  longitudinalni metod istraživanja tj. praćenje i mjerenje iste grupe osoba   tokom niza kod kojeg stiče se uvid u dinamiku razvoja djece i omladine u određenim životnim uslovima;
·  transferzalni metod israživanja je jednokratno mjerenje većeg broja ispitanika određene populacije i dobijanje uvida u prosječno stanje tjelesnog razvoja.
Izbor parametara je preduslov za  uspjeh u istraživanju. Broj i vrsta mjerenja zavisi od cilja istrraživanja. Uz brižljivo i dostižno postavljen cilj istraživanja planirana mjerenja moraju da imaju veliku reprezentativnu grupu ispitanika (neophodno je uzeti jedan ili dva parametra koji definišu 4 antropometrijske dimenzije):

Longitudionalna dimenzionalnost skeleta: visina tijela, sjedeća visina, raspon ruku, dužina ruke, dužine noge.

Transverzalna dimenzionalnost skeleta: širina ramena, širina karlice, širina kukova, dijametar lakta, dijametar ručnog zgloba, dijametar koljena.

Volumen i masa tijela: težina tijela, srednji obim grudnog koša obim trbuha, obim nadlaktice, obim podlaktice, obim nadkoljenice, obim podkoljenice.

Potkožno masno tkivo: kožni nabor nadlaktice, kožni nabor podlaktice, kožni nabor na leđima, kožni nabor trbuha, kožni nabor natkoljenice, kožni nabor na potkoljenici (Jerkan, 2008).
2.3  ANTROPOMOTORIČKE SPOSOBNOSTI

Sposobnosti su osobine ličnosti koje doprinose razlikama u uspješnosti obavljanja određenih radnji pod uslovom da su postoje iskustvo i motivacija (Pajević, 2003, 57). Uspješnost čovjeka u radnim aktivnostima zavisi od tri grupe faktora i to:

·    od onoga što može (odnosi se na sposobnosti),

·    od onoga što umije (odnosi se na obučenost i znanje) i 

·    od onoga što hoće (odnosi se na motivaciju, interesovanje, vrijednosti).

Ponekad je učinak ljudi na istom poslu različit pa i po nekoliko puta što se u velikoj mjeri može pripisati razlikama u sposobnostima. One se definišu kao potencijalne ili aktuelizirane mogućnosti čovjeka da vrši neku aktivnost ili obavlja određene poslove (Pajević, 2003, 58). Potencijalne sposobnosti su prepoznatljive kao predispozicija, a aktuelizovane, kao znanje i vještine za određenu vrstu aktivnosti ili posla. 

Da bi se moglo prognozirati određeno dostignuće pojedinca u nekoj od sportskih grana, veoma je važno poznavati faktore koji utiču na razvoj i nivo sposbnosti. U prvu grupu spadaju 
nasljedni faktori. Dispozicije koje su zasnovane na nasljednim ili genetskim strukturama nervnog sistema, predstavljaju potencijane determinante za razvoj određenih sposobnosti. Inače, preovladava mišljenje da nasljeđe determiniše koeficijent inteligencije sa preko 80%. (Metikoš, Prot, Holman, Pintar i Oreb, 1989). Ta determinisanost je još veća kod senzornih i psihomotornih sposobnosti (npr. koordinacije i brzine). 

Drugi faktor koji omogućuje da se potencijali u ličnosti razviju je sredina u kojoj jedinka živi. Tu se prije svega misli na uticaj fizičke sredine, socijalne sredine u širem smislu, ekonomskih mogućnosti države, postignutog nivoa kulturnog razvoja i sl. Svi ti faktori mogu da se svrstaju u psihologiji na ono što je definisano kao efikasna sredina. To je ona sredina koja pogoduje razvoju određenih dispozicija (Popović, 1975, 60).
Treći važan faktor je samoaktivitet pod kojim se podrazumijeva da pojedinac ulaže napor da razvije svoje sposobnosti kroz rad, vježbanje i učenje. 

Imajući u vidu dato objašnjenje geneze i faktora koji utiču na njen razvoj, sposobnosti se mogu definisati i kao potencijalni dinamički sistemi za vršenje određenih djelatnosti, stečeni kroz aktivnost na osnovu nasljednih dispozicija i pod uticajem okoline (Pajević, 2003, 59).

Pojam motoričke sposobnosti najčešće je preveden u tremin fizičke sposobnosti, a krajem XIX i početkom XX vijeka pojavljuje se u istraživanjima teoretičara u oblasti fizičkog vaspitanja. U upotrebi su bili i termini: kretne osobine, fizički kvaliteti ili kretni kvaliteti. U posljednje vrijeme najčešće se koristi termin antropomotoričke ili motoričke sposobnosti. 

Suštinu antropomotoričkih sposobnosti možda najjasnije objašnjava Zaciorski (1969) koji antropomotoričkim sposobnostima smatra one aspekte motoričkih aktivnosti koje se pojavljuju u kretnim strukturama opisanim kao jednak parametrijski sistem u kojem se pokreću analogni fiziološki, biohemijski, kognitivni, te konativni mehanizmi.

Među istraživačima koji su se bavili problemom identifikacije i mjerenjem motoričkih sposobnosti, postoje značajne razlike, kako u pogledu broja tih sposobnosti, tako i u pogledu njihovog antropološkog značenja. Neke od tih razlika posljedica su trivijalnog semantičkog neslaganja, a neke su opet proizašle iz različitog pristupa istraživanjima u čijoj je osnovi bila upravo definicija primarnih motoričkih sposobnosti.
Motorička sposobnost je samo jedan od podsistema koji u sadejstvu sa ostalim podsistemima čini složenu strukturu čovjeka. Zato se često kaže da sistem 'čovjek', predstavlja najsavršeniji i ujedno najkomplikovaniji sistem sastavljen iz više podsistema, od kojih su najznačajniji: morfološki, motorički, kognitivni, konativni i sociološki. Svi ovi podsistemi djeluju u jedinstvu i harmoniji, sa dominacijom nekog od podsistema u pojedinim fazama čovjekovog razvoja. 
2.4  TESTIRANJE ANTROPOMOTORIČKIH SPOSOBNOSTI 

U domenu naše struke dominantna su mjerenja koja obuhvataju antropomotoričke sposobnosti, motoričke navike (vještine), odnosno motoričko ponašanje raznih kategorija ljudi, potencijalnih ispitanika. Obično se takva mjerenja nazivaju antropomotorička mjerenja, odnosno antropomotorička testiranja.

Antrpomotoričko testiranje je sistematsko korištenje odgovarajućih testova da se kvantifikuje motoričko ponašanje, sposobnosti i vještina (navika, motorički stereotip, motoričko znanje) u cilju predikcije motoričkog izvođenja ispitanika.  

Motoričkim testiranjima procjenjuju se veoma kompleksne sposobnosti čovjeka. Mjerenje manifestacija motoričkih sposobnosti podrazumijeva različite postupke u cilju dobijanja nekih kvantitativnih podataka. Treba zapaziti da se radi o procjeni motoričkih sposobnosti na osnovu odgovarajućih manifestnih indikatora (motoričkih zadataka u odgovarajućim motoričkim testovima), jer su motoričke sposobnosti latentnog karaktera i zbog toga se mogu mjeriti. Ti postupci podrazumijevaju indirektna mjerenja, pa je potrebno imati više indikatora (motoričkih instrumenata, testova) o nekoj motoričkoj sposobnosti (Malacko i Rađo, 2004. 158).
Problemima mjerenja raznih oblika kinezioloških aktivnosti, a najčešće motoričkih sposobnosti i motoričkih vještina, bavi se kineziometrija, koja predstavlja skup procedura za antropomotorička mjerenja. Kada se govori o motoričkim mjerenjima, misli se na različite postupke realnog mjerenja na osnovu motoričkih testova. 
Uz to podrazumijevaju se oblici procjenjivanja, ocjenjivanja, izvođenja jednostavnih ili složenijih kinezioloških aktivnosti, kako zbog tehnike izvođenja, tako i zbog estetskog doživljaja, a najčešće i jednog i drugog. Test kao standardizovani postupak za mjerenje motornih manifestacija nekog sistema treba da sadrži sljedeće mjerne karakteristike:
·   Pouzdanost koja označava sigurnost da rezultat ispitanika odražava razvijenost karakteristike ispitanika koja se tim mjernim instrumentom procjenjuje, odnosno, nezavisnost tako dobijenog rezultata od grešaka mjerenja;
·  Objektivnost koja se odnosi na osobu koja donosi sud ili ocjenu o nečemu. Mjerilac ili sudija koji procjenjuje drugu osobu smatra se objektivnim ako njegova ocjena isključivo zavisi od osobe koju je procjeljivao, odnosno, od znanja, sposobnosti, kvaliteta i strukture pokreta te osobe i sl.;
·  Osjetljivost (diskriminativnost) koja podrazumijeva karakteristiku instrumenta koji uspješno razlikuje ispitanike na osnovu mjernog svojstva;
·  Homogenost je svojstvo onih mjernih instrumenata, koje se sastoji iz više različitih mjerenja (čestica) i u svim svojim dijelovima mjeri istu dimenziju jednog ispitanika ili više njih, kombinovanih na različite načine i
·  Valjanost u smislu da uspješno mjeri onu dimenziju koja se tim instrumentom želi izmjeriti (Pržulj, 2000, 117-118).
Osim toga, mjerenja podrazumijevaju i procjene prisutnosti, intenziteta, kao i utilitarnosti nekih sposobnosti ili karakteristika u kineziološkim aktivnostima u bližoj ili široj društvenoj i objektivnoj okolini. Sve se to postiže raznim mjernim instrumentima, kako motoričkim, tako i psihološkim i sociološkim. Kada se govori o motoričkim mjerenjima, uobičajeno je da se koristi termin ''motoričko testiranje'', ''motorički test'' ili samo ''test''. Pojam ''test'' se poistovjećuje sa pojmom ''mjerni instrument''. On se odnosi na bilo koje sredstvo ili način koji se koristi da izazove odgovore (reakcije) na osnovu kojih se čovekovo ponašanje dovodi sa nečim u nekakve relacije. Ako takvo sredstvo služi za procjenu individualne sposobnosti, tada se ono naziva ''test postignuća ili uspjeha''. Pomoću takvih testova vrši se dijagnoza motoričkog statusa ispitanika u aktuelnom trenutku. U češćoj upotrebi je podjela motoričkih testova u odnosu na tzv. bazičnu i specifičnu motoriku čovjeka. 
Bazična motorika podrazumijeva prisutnost onih motoričkih sposobnosti koje ima svaki čovjek, a specifična one koje su rezultat relativno dužeg bavljenja nekim kineziološkim aktivnostima. Prema tome, testove za procjenu motoričkih sposobnosti možemo generalno  podijeliti u dvije grupe: 
·   za procjenu bazičnih motoričkih sposobnosti i 
·   za procjenu specifičnih motoričkih sposobnosti. 

Za potrebe dobijanja informacija o spremnosti i mogućnostima ispitanika pri angažovanju u raznim kineziološkim aktivnostina, naročito u domenu sportskih disciplina, koriste se testovi za procjenu nivoa i kvaliteta usvojenih dinamičkih stereotipa specifičnih kretanja (motoričkih informacija) tokom ili nakon nekog motoričkog učenja, obično u nekom trenažnom procesu. 
2.4.1  Eksplozivna snaga u odbojci

Pod eksplozivnom snagom se podrazumijeva ispoljavanje maksimalne snage za što kraće vrijeme. Ova snaga je dominantna u odbojci jer je ovaj sport praćen skokovima i brzim promjenama pravca kretanja. Razvojem ove snage može se poboljšati cjelokupan rezultat kome se teži. Urođenost ove snage je velika što nam omogućava malo prostora za njen dodatni razvoj, pa je od velikog značaja pristupiti njenom razvoju pravilno i u pravo vrijeme. Osnovni zadatak je sama metodika, odnosno način razvoja eksplozivne snage u odbojci, počevši od njene teorijske i praktične osnove. Da bi sve to bilo mjerodavno uvedene su i određene kontrole, testovi kojima će biti praćen razvoj snage. Eksplozivna snaga je sposobnost pri kojoj se mišići maksimalno angažuju u cilju ubrzanja kretanja tijela. 
Fleishman (prema Kurelić, Momirović, Stojanović, Šturm, Radojević i Viskić-Štalec,  1975) definiše kao sposobnost maksimalne energije koja se uloži u jedan pokret koji je eksplozivan. Sa fiziološkog aspekta ovaj pojam se može definisati kao maksimalno aktiviranje motornih jedinica u jedinici vremena. Ova snaga je deo sistema snage, ali se može posmatrati i kao sistem u kome će vodeća uloga nekog elementa odrediti vrstu eksplozivnog pokreta. Element takvog sistema je reaktivna sposobnost za kretanje koja se zasniva na miotatičkom refleksu odnosno refleksu na istezanje. Ovaj refleks se ogleda u tome što se posijle istezanja mišić snažno kontrahuje. Eksplozivna snaga koja se ispoljava reaktivnom sposobnošću može se podijeliti na eksplozivnu snagu udarnog karaktera i eksplozivnu snagu oštrog udarnog karaktera. Mehanizam ispoljavanja esplozivne snage udarnog i oštrog karaktera je isti, osim što je kod drugog potrebno amortizovati veću silu.
Eksplozivna snaga prvenstveno zavisi od broja aktiviranih motornih jedinica, čija je genetska uslovljenost 80%. To je sposobnost ispoljavanja maksimalne snage za maksimalno kratko vrijeme. Pokreti koji se izvode u što kraćem vremenskom intervalu, a gdje dominira eksplozivna snaga su skokovi, trčanja na 100 i 200 m, bacanja u atletici, sportske igre, karate. Eksplozivna snaga se zadržava do 28. godine, nakon toga opada, da bi se posle 35. godine smanjila na 60%. Za ovu vrstu snage može se reći da je „generalnog tipa“, dakle, onaj ko ima dobar rezultat u skoku u dalj iz mjesta, taj ima i dobar smeč u odbojci, jak šut u rukometu i sl. Prema Nejiću, Herodeku, Živkoviću i Protiću (2008), faktori koji utiču na eksplozivnu snagu su morfološke karakteristike (potkožno masno tkivo) i konativne osobine (temperament).
Mišićna snaga u odbojkaškim akcijama karakterišu četiri tipa mišićnog djelovanja: izometrička, koncentrična, ekscentrična i pliometrijska kontrakcija. Prvi tip kontrakcije se definiše kao statička snaga, a ostali kao dinamička. Odbojkaška snaga je dijelom urođena i dijelom stečena sposobnost odbojkaša da tijelom ili pojedinim dijelovima izrazi određeni stepen mišićne sile. U svakoj odbojkaškoj tehnici se ispoljava određena mišićna snaga na karekterističan odbojkaški način. Odbojkaške tehnike se razlikuju po načinu ispoljavanja mišićne snage u pokretu. Za svaki pokret formira se određeni mišićni kinetički lanac. U cjelokupnoj akciji (lokomociji) povezuje se više kinetičkih lanaca u jednu cjelinu. Od osnovnog načina djelovanja zavise veličina i oblik snage. Snaga koja se ispolji ne mora biti jednaka maksimalnoj snazi koja nastaje zbrajanjem ukupne mišićne snage. Snaga odbojkaša zavisi od dva faktora: stečenih i urođenih. Od nasljednih faktora značajnu ulogu imaju: sastav osnovnih tkiva i urođena sposobnost kordinacije mišićnih kontrakcija. Od spoljašnjih faktora su bitni: treninzi, stanje treniranosti, i materijalni i društveni faktori.
Pošto se u odbojci svaka akcija i svaka kretnja izvodi maksimalno brzo, sasvim je logično da eksplozivna svojstva zauzimaju najviše mjesto u hijerarhiji traženih sposobnosti. Na osnovu toga može se reći kako bi od ukupnog volumena kondicionog rada čak 50% trebalo otpadati na treniranje i razvoj gore navedenih eksplozivnih svojstava. Eksplozivna snaga sa fiziološkog aspekta zavisi prvenstveno od: intenziteta nadražaja kore velikog mozga, propustljivosti motoričkih sinapsi, brzine transmisije impulsa od centra do periferije efektora, broja aktivnih motoričkih jedinica i biohemijskog stanja mišića. Podjednako zavisi od biomehaničkih karakteristika kretanja što se odnosi na dužinu poluga i amplitude kretanja. 
Na eksplozivnu snagu uticaj ima i sam stepen napetosti pojedinih mišićnih vlakana kao i njihovo međusobno djelovanje. Veličina eksplozivne snage je određena mogućnostima cjelokupnog naprezanja velikog broja mišićnih vlakana koje učestvuju u pokretu, potpune međumišićne i unutarmišićne koordinacije i najpovoljnijeg odnosa komponenata brzine i snage. Volumen opterećenja kojim se najefikasnije transformiše faktor eksplozivne snage mora se bazirati na komponentama sile i brzine, pri čemu se vježbe izvode u serijama maksimalnom brzinom ili frekvencijama pokreta. Intenzitet opterećenja je maksimalan i submaksimalan, odnosno na onom nivou koji omogućava značajne transformacijske efekte, jer jedino akcentovanom komponentom intenziteta (sile i brzine) u okviru izvođenja određenog trenažnog zadatka možemo razviti eksplozivnu snagu. Skočnost je nesumnjivo jedna od ključnih biomotoričkih sposobnosti u monostrukturnim, polistrukturnim i kompleksnim sportovima (Nejić i sar. 2008. 278).
Kada se programira razvoj te sposobnosti unutar fizičke pripreme sportiste, neophodno je definisati ciljeve kojima se teži. Prije svega mora se analizirati strukturu sportske discipline i utvrditi kakav je tip skočnosti dominantan. Nakon toga vrši se utvrđivanje u kakvim se kombinacijama pojavljuje skočnost sa drugim motoričkim sposobnostima. Uvijek se vrši utvrđivanje između skočnosti i brzine, agilnosti, koordinacije, izdržljivosti i fleksibilnosti. Sljedeći korak vezan je za strategiju periodizacije treninga sa aspekta razvoja skočnosti. Određuju se sredstva i metode razvoja skočnosti, najracionalniji i najefikasniji način kojim ćemo pristupiti u radu koji će za posljedicu dati najbolje rezultate. Nakon toga potrebno je definisati osnovne metodičko-didaktičke principe treninga i dijagnostičke metode za praćenje razvoja skočnosti. Jedan od osnovnih zadataka je da se pravilno nauče vježbe skočnosti koje će biti primijenjene. Nakon definisanja svih ovih stavki treba izvršiti individualizaciju treninga skočnosti sa obzirom na uzrast, pol, biološki razvoj, konstituciju i takmičarski rang.

Skočnost je specifičan primjer brze snage u ekscentrično – koncentričnim uslovima koja se javlja u različitim cikličnim, acikličnim i kombinovanim motoričkim situacijama. Skočnost je jedan od limitirajućih faktora uspješnosti u odbojkaškoj igri, pa ju je potrebno što je moguće bolje razviti. Efikasnost skoka prvenstveno zavisi od brzine, visine i tajminga izvođenja skoka. Brzina skoka u mnogome je determinisana morfološkim karakteristikama igrača (visina, težina, dužina ekstremiteta itd.), fiziološkim karakteristikama igrača (brzina skraćivanja mišićnih vlakana) kao i sposobnostima stečenim trenažnim procesima (veličina sile, tehnika izvođenja strukture pokreta-skoka, itd.). Za visinu skoka značajni su brzina njegovog izvođenja čiji su dijelovi eksplozivna snaga ekstenzora nogu, veličina reaktivnog prenošenja zamaha, zalet, dubina počučnja, položaj stopala, te naskok. Pored navedenih faktora, značajni su i sljedeći faktori: tjelesna visina igrača, dužina ruku, funkcionalna pokretljivost ramenog pojasa i dužina stopala, kao poluga. Tajming izvođenja skoka je esencijalni parametar efikasnosti izvođenja strukture pokreta skoka. Veoma je bitno da pri izvođenju skoka, igrač krene u tačno određeno vrijeme nagore, napred ili u stranu, što znači da kontakt s loptom u smeču (udarac po lopti) treba biti u trenutku kada je postignuta najveća visina u skoku ili neposredno prije nego što ona bude postignuta. Najvažniji faktori skočnosti su: mišićni sistem i nervni sistem.

U mišićnom sistemu je važan odnos između brzih i sporih mišićnih vlakana i elastičnosti mišića i tetiva. Ako su dominantna brza mišićna vlakna, tada to ima za posljedicu veći stepen razvoja snage. Glavna karakteristika elastičnosti mišića i tetiva je utilizacija elastične energije u ekscentričnom– koncentričnom ciklusu. Doprinos elastičnih karakteristika mišićno – tetivnog sastava zavisi od brzine tog prelaska. Prelazak mora biti što kraći, u svakom slučaju kraći od 260 milisekundi (Bosco, 1982; Zatsiorsky, 1995).

Prikaz 1. Grafički prikaz faza skoka i fizičkih jedinica za njihovu procjenu (Čanaki, Šoš i Vučetić, 2005)
Tako izvedena kontrakcija mišića ima za posljedicu da se za isti mehanički rad potroši manje hemijske energije, što omogućava veću brzinu kretanja nego u slučaju samo koncentrične kontrakcije. Zajednički element svim manifestacijskim oblicima eksplozivne snage je da se energetska potreba za izvršavanje ovih radnji zadovoljava iz anaerobnih energetskih izvora jer se odvija u vrlo kratkom vremenskom periodu. Zbog toga i trening za razvoj eksplozivne snage tipa skočnosti mora biti podređen toj činjenici.
3  PREGLED DOSADAŠNJIH ISTRAŽIVANJA

Primjena postupaka, metoda i sredstava u cilju utvrđivanja zakonitosti razvoja u uslovima prirodnih uticaja je složen proces, posebno u uslovima u kojima se želi intezivirati promjena nivoa sposobnosti ili uobličiti njena struktura i efikasnost u karakterističnim uslovima ispoljavanja tjelesne sposobnosti. Istraživanja antropomotoričkih sposobnosti mogu biti usmjerena na razvojne karakteristike tjelesnih sposobnosti, zatim na efikasnost različitih programskih sadržaja, zatim na primijenjene metode rada, na prognozu razvoja sposobnosti ili na prognozu razvoja rezultata. Istraživanja također mogu biti usmjerena na strukturu procesa vježbanja, strukturu nivoa postignute forme kao i na strukturu i model karakteristika sposobnosti (Kukolj, Jovanović i Ropret 1992, 78).
Problem istraživanja morfoloških karakteristika i antropomotoričkih sposobnosti kompleksan je i zbog činjenice da je efikasnost čovjeka zasnovana na telesnoj aktivnosti, zapravo rezultat svih sposobnosti i karakteristika čovjeka kao biološke i psihosocijalne jedinke, ali i rezultat specifičnih aktivnosti od kojih zavisi 30%, pa čak u nekim sportski aktivnostima i do 70% efikasnosti. (Sozanski, 1984, 8)

Istraživanja čiji su predmet morfološke karakteristike i antropomotoričke sposobnosti u praksi su izuzezno česta. Jer se antropološko-motorički status, u najširem smislu riječi, može posmatrati kroz veliki broj istorodni i raznorodnih pokazatelja, na osnovu kojih je moguće zaključivanje o tjelesnom statusu, opštim i specifičnim radnim karakteristikama kao i karakteristikama oporavka. U tom smislu su posebno zanimljiva istraživanja u kojima se postavlja pitanje povezanosti motoričkog i morfološkog prostora, motoričkog i funkcionalnog prostora, motoričkog i kognitivnog prostora, zatim motoričkog i konativnog prostora, kao i povezanost motoričkih sposobnosti sa mjerama longitudinalne i transferzalne dimenzionalnosti. Zaključci ovih istraživanja utemeljeni su na parametrima koji pokrivaju cjelokupno područje stručne stvarnosti. Kao takvi neophodni su u sportu za postizanje radne efikasnosti naročito u tehničko-taktičkom smislu, odnosno takmičarskoj aktivnosti.
3.1  ISTRAŽIVANJA MORFOLOŠKOG PROSTORA U ODBOJCI

Određivanjem morfoloških osobina odbojkaša bavili su se mnogi autori u svijetu: Gualdi-Russo i Zaccagni (2001), Duncan, Woodfield i Al-Nakeeb (2006), Gabbett i Georgieff (2007), Bandyopadhyay  (2007),  Malousaris, Bergeles, Barzouka, Bayios, Nassis i Koskolou (2007), 
Sheppard i Borgeaud  (2008), Mala, Maly, Záhalka, i Bunc (2010).  No za ovaj rad daleko su značajnija istraživanja autora naših područja, jer se odnosi na uzorak odbojkaša/ica na nivou cijele Republike Srpske.
Grgantov, Katić i Janković (2006) su imali za cilj utvrditi razlike u morfološkim varijablama i varijablama za procjenu kvaliteta odbojkaških tehnika mladih odbojkašica u odnosu na dob i situacionu uspješnost, te utvrditi uticaj kvaliteta tehnike na situacinu efikasnost. U tu je svrhu  korištena je grupa od 13 morfoloških mjera i grupa od 6 elemenata tehnike primijenjena na uzorku od 246 odbojkašica: 32 mlađe kadetkinje u dobi od 12–13 godina, 147 mlađih kadetkinja u dobi od 14–15 godina, 50 kadetkinja u dobi od 16–17 godina i 17 juniorki u dobi od 18–19 godina. Također je izvršena procjena igračkog kvaliteta kao varijable kriterija. Utvrđeno je da se odbojkašice različitih uzrasnih kategorija značajno razlikuju u varijablama koje procjenjuju longitudinalnu dimenzionalnost skeleta i volumen i masu tijela, kao i u svim testovima za procjenu odbojkaških tehnika. Analiza unutar pojedinih uzrasnih kategorija dodatno je razjasnila procese promjena u promatranim varijablama. Pokazalo se da je skup varijabli od 6 procijenjenih tehnika dosta dobar predskazatelj situacione efikasnosti kod svih uzrasnih kategorija i to tako da je najbolji predskazatelj igračkog kvaliteta kod najmlađih kadetkinja tehnika servisa, kod mlađih kadetkinja tehnike bloka i smeča, kod kadetkinja tehnike smeča i bloka, a kod juniorki tehnika obrane polja. 

Mladenović-Ćirić i Đurašković (2008) su osmisliti istraživanje sprovedeno na 40 devojčica spontano selekcionisanih za odbojku u jednom niškom odbojkaškom klubu. Prosječna starost djevojčica kretala se od 9 do 12 godina. Izmjereno je 20 antropometrijskih varijabli standardnim instrumentima po metodologiji koju preporučuje Internacionalni biološki program (Weiner & Lourie, 1969) i dve izvedene varijable (predviđena konačna visina i index stanja uhranjenosti). Analizom dobijenih rezultata morfoloških karakteristika i funkcionaklnih sposobnosti spontano selekcionisanih djevojčica za odbojku, zaključeno je da je ovo slaba selekciona baza za odbojku. Predviđene konačne visine sa rasponom od 159 cm do 171 cm, ne odgovaraju zahtjevima savremene odbojke. Rezultati funkcionalnih sposobnosti su nešto iznad za dati pol i uzrast, što je odlična selekciona baza za sportove tipa izdržljivosti, te su smatrali da takvu djecu treba i uputiti ka drugim sportovima.
Nejić, Stanković i Joksimović (2009) su na uzorku 104 učenika muškog pola, registrovanih u sportskim klubovima (52 u odbojkaškim i 52 u fudbalskim) starih 14 i 15 godina, primijenjena je baterija od 7 testova za procjenu nekih morfoloških karakteristika sa ciljem da se utvrde razlike i struktura u morfološkom prostoru sportista navedenih sportskih igara. Problem istraživanja je bio nivo razvoja morfoloških karakteristika sportista u sportskim igrama fudbalu i odbojci, starih 14 i 15 godina. A osnovni problem, utvrđivanje statistički značajnih razlika morfoloških karakteristika u odnosu na sportsku igru. Na osnovu dobijenih rezultata konstatovali su da postoje statistički značajne razlike između selekcionisanih fudbalera i odbojkaša u mjerenim morfološkim karakteristikama. 

Dopsaj, Nešić i Ćopić (2010) su željeli identifikovati one karakteristike antropo-morfološkog  prostora (AM) koje određuju osnovne faktore longitudinalne dimenzionalnosti, kao i osnovne faktore kojim je određen tjelesni sastav i struktura odbojkašica različite takmičarske uspješnosti. Zadatak rada je bio da se utvrdi koje AM karakteristike imaju igračice koje su se takmičile na elitnom internacionalnom nivou (Olimpijske igre), na elitnom nacionalnom nivou (Super liga) i saveznom nivou (Druga liga-Sever) radi izdvajanja najvažnijih AM karakteristika koje određuju takmičarsku uspješnost u ženskoj odbojci. Za procjenu antropomorfološkog profila primenjen je skup od 11 varijabli koje su mjerene primjenom standardizovanih testova u terenskim uslovima mjerenja. Rezultati su pokazali da postoji generalna statistički značajna razlika AM profila između odbojkašica različitog takmičarskog nivoa i to najviše u tjelesnoj visini, bezmasnom tkivu, tjelesnoj masi i kožnom naboru nadkoljenice. Posmatrano sa aspekta selekcije a u funkciji AM prostora, vrhunske odbojkašice moraju biti nadprosječno visoke i sa morfološkim karakteristikama koje im obezbjeđuju nadprosječan brzinsko-eksplozivni motorički potencijal.
Marelić, Matković i Antekolović (2010) u svom istraživanju konstatuju da su antropološke karakteristike odbojkaša istraživane uglavnom na seniorskim uzrastima, dok je mali broj istraživača radio s juniorima. Cilj ovog istraživanja je bio utvrditi antropološki profil igrača uzrasta 15 do 18 godina i pri tome analizirati razlike između početnika i igrača iste dobi ali koji su podvrgnuti trenažnom procesu najmanje tri godine. Ispitanicima su izmjerene masa i visina tijela, postotak masnog tkiva metodom bioelektrične impedancije, frekvencija srca i arterijski krvni pritisak u mirovanju, spirometrijski parametri (vitalni kapacitet, Tiffeneauov indeks), dinamometrijski pokazatelji (stisak šake, fleksija podlaktica, ekstenzija trupa i ekstenzija nogu), volumen srca, te pri testu maksimalnog opterećenja na pokretnom sagu maksimalni utrošak kiseonika, puls kiseonika i maksimalna frekvencija srca. Došli su do sljedećih zaključaka: mladi odbojkaši viši su i teži od svojih vršnjaka koji se ne bave sportom i imaju manju količinu masnog tkiva, no niži su od odbojkaša seniora. Dalje zaključuju da su odbojkaši početnici sličnog antropološkog profila kao i trenirani odbojkaši istog uzrasta. Međutim već trogodišnji trening ostavlja trag na karakteristike i sposobnosti odbojkaša što je vidljivo u ukupnoj masi tijela, snage nogu i trupa, te volumenu srca.
3.2  ISTRAŽIVANJA ANTROPOMOTORIČKOG PROSTORA U ODBOJCI

Antropomotorička istraživanja datiraju još sa kraja XIX vijeka kada je Uhlov 1875. (prema Šoši i Rađi, 1998) antropomotorička svojstva nazvao ''univrzalni test snage, brzine i izdržljivosti ljudskog tijela''. Prvo istraživanje u oblasti antropomotoričkih sposobnosti uradio je Sargent (1902), međutim ono je svoju pravu vrijednost dobilo 1934. godine kada je McCloy uradio prvu faktorsku analizu situacionih motoričkih testova. Utvrđene su latentne dimenzije: snaga, brzina i koordinacija velikih mišićnih grupa. Larsen (1941) je izvršio diferencijaciju nekih sposobnosti koje je utvrdio McCloy. On faktor snage dijeli na dimanički, statički, dinamometrijski i faktor abdominalne snage kao tipološki faktor (Šoše i Rađo, 1998. 12).

Fleishman (1954) je definisao sljedeće dimenzije: eksplozivna snaga, fleksibilnost istezanja, dinamička fleksibilnost, ravnoteža cijelog tijela uz zatvorene oči, ravnoteža sa otvorenim očima i brzina pokreta udova. Značajno istraživanje je i istraživanje Wandenberga (1964) koji je izolovao šest faktora motoričkog prostora. Momirović (1965) je izolovao motoričke faktore iz manje baterije testova. Radi se o eksplozivnoj snazi, statičkoj snazi, kardiovaskularnoj efikasnosti, koordinaciji (dječaka) i ravnoteži (djevojčica) (prema Šoši i Rađi, 1998). 
U radu Kurelić, Momirović, Stojanović, Šturm, Radojević i Viskić-Štalec, (1975) prvi put se uradilo istraživanje na osnovu funkcionalnih organizama i interpretacije izolovanih faktora dobijena su četiri faktora u prostoru drugog reda: intenzitet i trajanje ekscitacije (energetika regulacije) i sinergijska regulacija i struktura kretanja (centralna regulacija). 
Gredelj, Metikoš, Hošek i Momirović (1975) su predložili model koji predstavlja primarne motoričke sposobnosti: koordinacija ruku, koordinacija nogu, koordinacija tijela, brzina izvođenja kompleksnih motoričkih zadataka, reorganizacija stereotipa gibanja, agilnost, koordinacija u ritmu, brzina učenja novih motoričkih zadataka, brzina frekvencije, brzina jednostranih pokreta, fleksibilnost, ravnoteža sa otvorenim očima, preciznost ciljanja, preciznost gađanja, eksplozivna snaga, sile mjerene dinamometrom, repetativna snaga ruku i ramenog pojasa, repetativna snaga nogu, repetativna snaga trupa, statička snaga ruku i ramenog pojasa, statička snaga nogu i statička snaga trupa. 
Ismail (1976) je također izolovao sljedeće faktore: brzina, rast i sazrijevanje, kinestetičko pamćenje ruku, ravnoteža na objektima, ravnoteža na tlu i koordinacija nogu.

Metikoš, Prot, Horvat, Kuleš i Hoffman (1982) su utvrdili deset bazičnih motoričkih sposobnosti i dimenzija: koordinaciju, realizaciju ritmičkih struktura, ravnotežu, frekvenciju pokreta, brzinu pokreta, fleksibilnost, silu, ekspolzivna snagu i izdržljivost. 

Na osnovu mnoštva istraživanja i navoda (Kurelić i sar., 1975; Gajić, 1985; Đorđević, 1989; Kukolj, 1996; Nićin i Kalajdžić, 1996) danas se u praksi prihvata sljedeća struktura bazičnih motoričkih sposobnosti: koordinacija, snaga, brzina, izdržljivost, gipkost, ravnoteža i preciznost.
Jedan od zapaženih radova takvog karaktera, a koji se bavio motorikom odbojkaša je istraživanje Filina, Kasatkina i Maksimenka (1978) koji su na uzorku od 179 odbojkaša, starosti od 22 do 29 godina, (od toga 29 majstora sporta, 50 odbojkaša prve lige, 50 odbojkaša druge lige  i  50 odbojkaša treće lige) primijenili 26 primarnih motoričkih testova i 6 situaciono – motočkih testova (elemenata tehnike odbijanja lopte). Na osnovu dobijenih rezultata zaključeno je da u trenažnom procesu, pored usavršavanja tehnike i taktike igre, treba posvetiti pažnju podizanju opšte i specifične pripreme. U daljoj analizi došli su do podatka koji kaže da se igrači međusobno razlikuju po kvalitetu u manifestaciji brzine, eksplozivne snage, skočnosti i repetativne snage gornjih i donjih ekstremiteta. Na višim nivoima takmičenja kvalitet je praćen značajnim poboljšanjem tehnike izvođenja svih elemenata odbojkaške igre. Efikasnost u smeču i bloku bila je visoko povezana sa stepenom razvoja brzine, relativne snage, eksplozivne snage i skočne izdržljivosti odbojkaša, dok je tehnika serviranja i prijema servisa bila značajno pozitivno povezana sa relativnom i eksplozivnom snagom, ali samo na subuzorku majstora sporta.
Vuković i Kalajdžić (1997) izvršili su uporednu analizu motoričkih varijabli odbojkaša saveznog i pokrajinskog nivoa takmičenja. Cilj istraživanja je bio da se utvdi stepen razlika motoričkih sposbnosti odbojkaša različitih nivoa takmičenja, odnosno, da se utvrdi značajnost razlika u odabranim motoričkim varijablama između odbojkaša određenog nivoa takmičenja. Primjenjeno je 6 motoričkih testova, relevantnih za nadigravanje u odbojci i utvrđena je značajna razlika u 4 od 6 primijenjenih varijabli (okretnost u vazduhu, Sardžentov test, Japan test i Jelka test), dok kod ostale dvije varijable (taping rukom i duboki pretklon)  nije utvrđena značajna razlika, a boljim rezultatima se odlikuju odbojkaši saveznog u odnosu na odbojkaše pokrajinskog ranga.
Karalić (2005) je ispitivala uticaj treninga na razvoj brzine kod odbojkašica. Eksperiment je rađen na uzorku od 32 odbojkašice pionirskog uzrasta, a realizovan je u pripremnom periodu kada su u programu rada bile predviđene vježbe specifične brzine sa i bez lopte. Korištena su dva testa: taping rukom i sprint na 20m iz visokog starta. Ispitivanje je trajalo osam nedjelja sa po tri treninga sedmično, a podaci su dobijeni diskriminativnom i korelacionom analizom. Interpretacijom i diskusijom je zaključeno da je odabrani trenažni tretman za razvoj brzine, doprinjeo statistički značajnoj razlici u povećanju brzine uporedđujući inicijalno i finalno stanje kao i rezultate procjene nivoa usvojenog znanja na kraju dvomjesečnog treniranja.
Također, Karalić (2010) je u disertaciji kao predmet ovog istraživanja definisala preciznost kao faktor uspješnosti, a konkretan problem odnosio se na realizaciju pomenute motoričke sposobnosti u tehničko-taktičkoj strukturi odbojke. Istraživanje je rađeno na ukupno 80 odbojkaša i odbojkašica, uzrasra 14 – 16 godina, a korišteno je 11 motoričkih testova. Cilj i zadaci su  bili da se utvrdi faktorska struktura preciznosti kod odbojkaša i odbojkašica, odnosno, na osnovu dobijenih rezultata utvrditi postoje li razlike u strukturama antropomotoričke sposobnosti preciznosti između odbojkaša i odbojkašica. Zaključeno je da se motorička sposobnost preciznost može izdvojiti kao poseban fenomen i tumačiti kao faktor uspješnosti u postavljenim tehničko-taktičkim strukturama odbojke izabranih za ovo istraživanje. Naime, potvrđeno je da su generalno odbojkaši uspješniji, da su postigli bolje rezultate i da su oni statistički značajni u 6 od ukupno 11 motoričkih zadataka definsanih u prostoru motoričke sposobnosti preciznosti. Utvrđeno je da postoje izvjesne latentne dimenzije unutar posmatranog prostora definsanog kao prostor preciznosti. Ekstahovala su se četiri glavna faktora. U strukturi motoričke sposobnosti preciznosti potvrđeno je da postoje faktori preciznosti pogađanja ciljeva tehnikama dodavanja lopte prstima i ''čekićem'', u horizontalnoj i vertikalnoj ravni i za odbojkaše i za odbojkašice, da djeluje faktor koordinacije u prostoru odbojkaškog terena za oba uzorka, te da postoji faktor motorne manipulacije rukama i nogama.
3.2.1  Istraživanja razvoja eksplozivne snage tipa skočnosti u odbojci

Stojanović i Kostić (2002) su u svom istraživanju ispitivali pliometrijski model treninga za razvoj eksplozivne snage (skočnost). Organizovano je eksperimentalno istraživanje na uzorku od 33 odbojkaša kadetskog uzrasta. Rukovodeći se opštim principima za pliometrijski trening sačinjeni su individualni planovi treninga. Za procjenu efekata sportskog treninga za razvoj skočnosti primjenjene su tri varijable. Za potrebe ovog istraživanja validirana su dva testa za procjenu odbojkaške skočnosti: skok u bloku i skok u smeču. Eksperiment je realizovan u drugom dijelu pripremnog perioda, a trajao je osam nedelja sa po dva do tri treninga. Kontrolna grupa je trenirana primjenjujući tehničko-taktičke sadržaje. Na osnovu rezultata istraživanja i diskusije pouzdano se zaključilo da je primijenjen model vježbi za razvoj skočnosti, kao osnovni faktor u eksperimentalnoj grupi, doprinjeo statistički značajnoj razlici u povećanju skočnosti u odnosu na kontrolnu grupu koja je za razvoj skočnosti koristila tehničko-taktičke sadržaje.
Stojanović, Nikolić i Nešić (2006) izvršili su istraživanje sa ciljem da se ispita uticaj antropometrijskih karakteristika na manifestaciju eksplozivne snage (skočnosti) organizovano je eksperimentalno istraživanje na uzorku od 40 odbojkaša uzrasta 13 godina. Za potrebe ovog istraživanja primijenjeno je 9 testova antropometrijskih karakteristika, koje su činile prediktorski sistem varijabli. Za procjenu eksplozivne snage primijenjena su tri testa. Podaci su obrađeni deskriptivnom i regresionom analizom. Na osnovu rezultata istraživanja i diskusije pouzdano se zaključilo da primijenjeni sistem antropometrijskih karakteristika, kao prediktor, ima značajan uticaj na manifestaciju eksplozivne snage kod odbojkaša uzrasta 13 godina, odnosno, da je moguća sigurna prognoza rezultata u testovima eksplozivne snage na osnovu mjera antropometrijskog statusa ispitanika.
Đurković, Marelić i Rešetar (2007) su za cilj ovog istraživanja je imali utvrđivanje kvantitativnih promjena u pokazateljima eksplozivne snage tipa skočnosti na uzorku od 18 mladih odbojkaša pod utjecajem programiranog trenažnog procesa koji se odvijao u pripremnom razdoblju ukupnog trajanja devet tjedana. Analizom statističkih parametara između dva provjeravanja, utvrđeno je da je došlo do značajnih kvantitativnih promjena u pokazateljima eksplozivne snage tipa skočnosti. Također, je zaključeno da je logično da su postignuti rezultati u drugoj tački testiranja bolji, jer je i cilj svakog dobro planiranog i programiranog pripremnog perioda podizanje integralnih kapaciteta sportista za takmičarske izazove. Izbor trenažnih sadržaja i opterećenja nije primarno bio usmjeren ka razvoju eksplozivne snage tipa skočnosti, ali je očigledno da je struktura treninga i utakmica koja obiluje eksplozivnim vertikalnim skokovima doprinijela značajnim promjenama u toj, za odbojku jednoj od krucijalnih motoričkih sposobnosti.
Sa ciljem da se istraži uticaj pliometrijskog treninga na eksplozivnu snagu kadeta - odbojkaša Milić, Nejić i Kostić (2008) su istraživli primjenu pliometrijskog treninga u toku šest nedjelja u drugom dijelu pripremnog perioda godišnjeg trenažnog ciklusa. Uzorak je brojao 46 ispitanika starih 16 godina (± 6 mjeseci). Eksperimentalnu grupu je činilo 23 odbojkaša, tjelesne visine 186,35 ± 8,52) i tjelesne mase 70,57 ± 8,98. Kontrolnu grupu je činilo 23 učenika srednje škole tjelesne visine 177,35 ± 4,80 i tjelesne težine 68,91 ± 6,48) koji nisu primenjivali pliometrijski metod na časovima fizičkog vaspitanja. Uzorak mjernih instrumenata je činilo osam testova eksplozivne snage nogu: skok u bloku odrazom sunožno, skok u bloku odrazom desne noge, skok u bloku odrazom lijeve noge, skok u smeču odrazom sunožno, skok u smeču odrazom desne noge, skok u smeču odrazom lijeve noge, skok u dalj iz mjesta i troskok iz mjesta. Multivarijantnom i univarijantnom statističkom metodom utvrđena je značajna razlika u eksplozivnoj snazi nogu u korist eksperimentalne grupe. Utvrđen je prirast eksplozivne snage za skokove sa objenožnim i jednonožnim odražavanjem.
Sheppard, Dingley, Janssen, Spratford, Chapman i Newton (2010) su željeli procijeniti efikasnost treninga skočnosti izvođenjem vertikalnih "countermovement" skokova (CMVJ) i smeč skokova (SPJ), te normalnih skokova na uzorku elitnih odbojkaša. U ovom istraživanju učestvovalo je sedam parova juniorske reprezentacija u odbojci na pijesku, starosne dobi 18,0  ±  1,0 godina, visine 200,4 ± 6,7 cm i težine 84,0 ± 7,2 kg. Eksperiment je podrazumijevao treniranje vertikalnih "countermovement" skokova sa opterećenjem od 10 kg, tri puta sedmično, korištenjem tzv. bungee sistema, dok je trening standardnog skoka uključivao iste uslove, ali bez vertikalnih "countermovement" skokova. Trenažni tretman trajao je 5 nedjelja, a na početku i na kraju svakog treninga vršena su testiranja za (CMVJ), (SPJ)  i stadardni skok. Utvrđeno je statistički značajno poboljšanje skočnosti kod testova vertikalnih "countermovement" skokova i smeč skokova (2,7 ± 0,7 cm (p <0,01, ES = 0,21) i 4,6 ± 2,6 cm (p <0,01, ES = 0,32) , dok trening normalnog skok nije rezultirao značajnim poboljšnjem nakom trenažnog tretmana.
Borràs, X., Balius, X., Drobnic, F. i Galilea, P.  (2011) su proveli jedno longitudunalno deskriptivno istraživanje čiji cilj bio procijeniti fizičko stanje odbojkaša koji se takmiče na međunarodnom nivou, tako što su pratili visinu njihovog skoka tokom tri različite igračke sezone. U prvoj sezoni praćena su 23 odbojkaša, u drugoj 15, a u trećoj 13. Ispitanici su testirani putem testova rocket jump (RJ)
, squat jump (SJ)
, counter movement jump (CMJ)
, CMJ with arms (CMJA)
, i spike jump (DJB)
 u toku pripremnog perioda. U sezoni 2007 provedeno još jedno dodatno testiranje u toku takmičarkog perioda, kada je korištena i kontaktna podloga. Uočeno je povećanje skočnosti, ali statistička značajnost utvrdila se kod testova squat jump (SJ= 5.4) i spike jump (DJB= 4; p < 0.05). Indeks elastičnosti je značajno opao između 2007. i 2008. godine (FEI = 8,5, p <0,05), dok je indeks korištenja ruku porastao, ali ne i statistički značajno. Kod istih testova utvrđena je statistička značajnost između dva ispitivanja u toku 2007. godine, u ostalim testovima nije zabilježena statistička značajnost. Generalno rezultati istraživanja pokazali su veću efikasnost u ispoljavanje eksplozivne snage tipa skočnosti (maksimalna eksploziva sila i eksplozivna snaga elastičnog karaktera) i bolje korištenje ruku za vrijeme skokova.
3.3  ISTRAŽIVANJA MORFOLOŠKO-MOTORIČKOG PROSTORA U ODBOJCI
Istraživanja odnosa morfološkog i motoričkog prostora su izuzetno česta. Ova pojava nije zaobišla ni odbojku, te u tom smislu u mnoštvu istraživačkih radova koji tretiraju ova dva prostora, kao interesantne izdvojili smo sljedeće:

Strahonja (1978) je na uzorku odbojkaša I i II Savezne lige SFRJ, istraživao veze između 16 antropometrijskih mjera (bez mjera transferzalne dimenzionalnosti skeleta) i situaciono – motoričkih testova (servis, dodavanje, dizanje lopte, smeč, blok). Dobijena je značajna multipla korelacija, osim sa testom preciznosti serviranja. Kanoničkom analizom dobijena su dva para kanoničkih faktora iz oba prostora. Zaključio je da je za preciznost elemenata koji se izvode u skoku potreban maksimalan dohvat čemu značajno doprinose tjelesna visina i skočnost, te da je za preciznost elemenata koji se izvode kada je odbojkaš na tlu značajna aktivna masa tijela, velika površina šake, dugi prsti i mali razmak između laktova.  
Strahonja i Prot (1983) su na uzorku 52 studenta FFK u Zagrebu iztraživali zajedničke relacija bazičnih motoričkih dimenzija sa dva skupa situacione efikasnosti u odbojci. Na osnovu rezultata pretpostavili su da su za situaciono – motoričku efikasnost odgovorne sljedeće bazične dimenzije: koordinacija, eksplozivna snaga, preciznost, frekvencija pokreta, brzina pokreta, sila i snaga, ali da se to ne može pretpostaviti za fleksibilnost i izdržljivost.  

Bosner i Šnajder (1983) su na uzorku 53 muškarca sa osrednjim poznavanjem odbojkaške igre istraživali relaciju kognitivnih faktora i situaciono – motoričkim faktorima i faktorima uspjeha u igri. Značajna veza utvrđena je između odbojkaških elemenata kod kojih se nabačena lopta odbija u smijeru zadanog cilja. Osnovni nosilac ove veze je kognitivni faktor i precizno dodavanje i odbijanje lopte podlakticama iz skupa situaciono – motoričkih faktora. 
Horga, Momirović i Janković (1983) su na uzorku od 53 studenta Fakulteta za fizičku kulturu u Zagrebu istraživali uticaj strukture ličnosti (šest faktora) na uspješnost u odbojci. Kriterijske varijable su činile dva skupa: situaciono – motoričke sposobnosti odbojkaša (sedam faktora) i ocjena uspješnosti u igri (osam faktora). Rezultatima je utvrđen dominantan konativni mehanizam za regulaciju ekscitaciono – inhibitirnih procesa, odnosno, mehanizam za regulaciju aktiviteta.  

Strahonja (1983) istraživao je na uzorku od 54 studenta Fakulteta za fizičku kulturu u Zagrebu, relacije sedam situaciono-motoričkih sposobnosti odbojkaša (prediktivni skup) i ocjene osam elemenata igre (kriterijski skup). Kvazi kanoničkom analizom (QCR) dobijen je jedan par kvazikanoničkih korelacija, a kvaziregresionom analizom (QRA) dobijene su velike kvazkanoničke multiple korelacije. 
Kostić, Popović i Đurašković (1987) su se bavili problemom usklađivanja antropometrijskih karakteristika i efikasnosti izvođenja situacionom – motoričkih aktivnost, te otkrivanje značajnih relacija kako bi se unaprijedio proces selekcije i pripreme odbojkašica. Predmet je dakle bilo utvrđivanje relacija antropometrijskih karakteristika i preciznosti u gađanju ciljeva kod odbojkašica. Utvrđena je visoka i značajna povezanost između preciznosti odbijanja lopte prstima i srednjeg obima nadlakta, preciznosti u serviranju i tjelesnoj visini i preciznosti kod smečiranja i dužine ruke. Rezultati istraživanja nesumnjivo ukazuju na specifičnost i kompleksnost istraživanih problema.
Dopsaj (1994) je za cilj ovog istraživanja imao ispitivanje fleksibilnosti kod sportista u različitim sportskim igrama. Uzorak ispitanika je sačinjavalo 486 vrhunskih jugoslovenskih sportista (fudbal, odbojka, košarka i rukomet), kao i 109 onih koji se nisu bavili sportom. Fleksibilnost je ispitivana adaptiranim Kraus-Veberovim testom. Rezultati istraživanja ukazuju da su fudbaleri i košarkaši muškarci i žene) manje fleksibilni (nedovoljno), dok su odbojkaši i rukometaši muškarci i žene) dovoljno fleksibilni. Osnovni razlog za manju fleksibilnost od fudbalera i košarkaša, po mišljenju autora, treba tražiti u njihovom trenažnom procesu. Imajući u vidu ove činjenice preporučuje se primjena adekvatnih vježbi za povećanje fleksibilnosti i to kao poseban deo na kraju jednog treninga.
Vuković (1996) je israživanjem je obuhavatio 96 jugoslovenskih odbojkaša različitog nivoa takmičenja i primjenjen sistem od 33 manifestne  morfološke, mtoričke, kognitivne i konativne varijable. Na osnovu izolovanih latentnih dimenzija psihosomatskog satatusa izvršena je konstrukcija baterije testova za procjenu i praćenje relativnih latentnih dimenzija odbojkaša.
Vuković i Milošević (1996) u svom istraživanju obuhvatili su uzorak odbojkaša osam nacionalnih selekcija učesnica završnog dijela prvenstva Evrope u Atini  1995. godine. Odabrane su dvije antropometrijske varijable – maksimalni dohvat jednom rukom i maksimalni dohvat sa dvije ruke. Izvršena je procjena osnovih morfoloških karakteristika i motoričkih sposobnosti odbojkaša, te su se nastojale utvrditi razlike u odabranim varijablama između različito plasiranih grupa reprezentacija (od I do IV i od V do VIII mjesta). Istraživanjem nisu utvrđene značajne razlike u antropometrijskim varijablama, dok u motoričkim postoje značajne razlike između dva subuzorka odbojkaša. 
Rajić, Dopsaj i Abella (2004) su proveli istraživanje sa ciljem da se utvrdi uticaj primijenjenog modela treninga za razvoj eksplozivne snage na promjene maksimalnih pokazatelja mehaničkih karakteristika izometrijske mišićne sile kod različitih mišićnih grupa koje trpe najviše opterećenja tokom odbojkaške igre. Model treninga je primjenjen na uzorku od 11 kategorisanih odbojkašica tokom četvoronedeljnog mezociklusa sa učestalošću primjene datog treninga od tri puta nedeljno. Inicijalno i finalno mjerenje datih karakteristika sile je izvršeno u izometrijskim uslovima nad četiri mišićne grupe: opružači mišića leđa, nogu i skočnog zgloba, kao i nad pregibačima prstiju šake. Posmatrane su sljedeće karakteristike sile: maksimalna sila (Fmax), vreme potrebno za postizanje Fmax (tFmax), gradijent prirasta sile tj. eksplozivnost (RFD), impuls sile (ImpFmax) i vrijednost indeksnog pokazatelja brzine uključenja mišića (Cmax). Testiranje je izvršeno pomoću hardversko-softverskog sistema sastavljenog od tenziometrijskih sondi visoke osjetljivosti. Na osnovu rezultata  potvrdili su da između mjerenja postoji generalna statistički značajna razlika. U odnosu na posmatrane karakteristike mišićne sile generalne statistički značajne promjene desile su se kod pokazatelja Fmax i Cmax. Rezultati Studentovog t-testa pokazali su da je primjenjeni model treninga na parcijalnom nivou u funkciji posmatranih mišićnih grupa doveo do statistički značajnih promjena samo kod opružača skočnog zgloba (LIST sed) i to kod karakteristika ImpFmax (d = 0,045), tF max (d = 0,004) i Cmax (d = 0,031).
Grgantov (2005) je u svojoj disertaciji je imao za cilj da identifikuje morfološko-motoričke strukture odbojkašica mlađih kadetkinja, kadetkinja i juniorki, te utvrditi značajnost razlika između pojedinih grupa odbojkašica u latentnom morfološko - motoričkom prostoru, u odnosu prema kvalitetu tehnike i situacijskoj efikasnosti. Ukupno 245 odbojkašica uzrasta od 13 do 19 godina, podijeljeno je u 4 uzrasne kategorije: mlađe kadetkinje predtakmičarskog uzrasta (12-13 godina) N = 32, mlađe kadetkinje takmičarskog uzrasta (14-15 godina) N = 147, kadetkinje (16-17 godina) N = 49 i juniorke (18-19 godina) N = 17.  Uzorak varijabli sastavljen je od 13 mjera za procjenu antropometrijskih karakteristika (rast kostiju u dužinu i širinu, voluminoznost i potkožno masno tkivo) i 12 testova za procjenu motoričkih sposobnosti (eksplozivna snaga, agilnost i frekvencija pokreta). Šest ocjenjivača procjenjivali su kvalitet tehnike 6 osnovnih tehničko-taktičkih elemenata u odbojci (servis, prijem servisa, dizanje za smeč, smeč, blok i odbrana polja). Situacijska efikasnost odbojkašica utvrđena je na osnovu kvaliteta pojedine igračice u ekipi, te na osnovu plasmana pojedine ekipe na takmičenju.  Utvrđena je značajnost razlika između odbojkašica različitog uzrasta u prostoru antropometrijskih karakteristika, motoričkih sposobnosti i tehnike odbojkaških elemenata. Dobijeni rezultati ukazuju na sljedeće: odbojkašice različite kvalitete tehnike ne razlikuju se značajno u prostoru antropometrijskih karakteristika u svim uzrasnim kategorijama osim kod mlađih kadetkinja (12-13 godina), odbojkašice različite kvalitete tehnike značajno se razlikuju obzirom namotoričke sposobnosti. Eksplozivna snaga i agilnost više doprinose tim razlikama nego frekvencija pokreta;  u svim uzrasnim kategorijama, osim juniorskog, izražena longitudinalna dimenzionalnost skeleta značajno utiče na razlikovanje grupa odbojkašica različite situacione efikasnosti. U mlađem kadetskom i kadetskom uzrastu, višak potkožnog masnog tkiva negativno utiče na situacijsku efikasnost; motoričke sposobnosti, a naročito eksplozivna snaga i agilnost značajno doprinose, u svim uzrasnim kategorijama, razlikovanju grupa različite situacione efikasnosti; u svim uzrasnim kategorijama, kvalitetna tehnika odbojkaških elemenata, a naročito smeča i bloka, značajno doprinosi razlikovanju grupa različite situacione efikasnosti. 
Selmanović (2007) je proveo istraživanje na uzorku od 125 učenika, muškog pola, u dobi od 11 godina. Ispitanici su podijeljeni u dvije eksperimentalne i jednu kontrolnu grupu. Prvu eksperimentalnu grupu (N=45) činili su ispitanici kojisu uz redovnu nastavu TZK-a bili uključeni u dodatni čas baziran samo na elementima  igri odbojke. U drugoj eksperimentalnoj grupi (N=38) ispitanici su uz redovnu nastavu TZK-a odrađivali dodatan školski čas baziran na elementima igri košarke. Grupa koja je imala status kontrolne grupe (N=42) uz redovnu nastavu nije bila uključena ni u kakvu dodatnu vrstu sportskih aktivnosti. Na ispitanicima se u dva navrata, u vremenskom razmaku od 9 mjeseci, provjerilo 13 morfoloških i 12 motoričkih testova. Uzorak morfoloških varijabla je sastavljen tako da pokrivaju četiri hipotetske latentne antropometrijske dimenzije: longitudinalnu dimenzionalnost skeleta, transverzalnu dimenzionalnost skeleta, voluminoznost tijela i potkožno masno tkivo. Za procjenu motoričkih sposobnosti poslužio je skup mjernih instrumenata koji obuhvataju: eksplozivnu snagu, repetitivnu snagu, statičku snagu, koordinaciju, fleksibilnost i frekvenciju pokreta rukom.
Na osnovu cjelogodišnjeg rada generalno je dokazano da su: 1. kineziološki tretmani u interakciji s djelovanjem faktora rasta i razvoja izazvali značajne kvantitativne promjene u morfološkim i motoričkim obilježjima entiteta u sva tri oblika rada; 2. eksperimentalni programi košarke i odbojke izazvali su značajnije pozitivne rezultate u području motoričkih sposobnosti nego u prostoru morfoloških karakteristika; 3. najefikasniji utjecaji kinezioloških tretmanana motorički prostor utvrđeni su u eksperimentalnoj grupi – košarka, za kojom slijedi eksperimentalna grupa - odbojka te, na kraju, kontrolna grupa ispitanika.
Jurko, Grgantov i Čular (2008) su na uzorku 66 odbojkašica, članica juniorskih reprezentacija 6 zemalja koje su na evropskom juniorskom prvenstvu igrale u istoj grupi, proveli istraživanje o utvrđivanju razlika u visini tijela, te dohvatnoj visini za smeč i blok između igračica različite situacijske uspješnosti. Univarijatnom analizom varijance testirana je značajnost razlika u promatranim varijablama između odbojkašica članica prve i druge postave svojih ekipa. Istom metodom testirana je značajnost razlika između 4 grupe odbojkašica različite situacijske uspješnosti. Pripadnost pojedine odbojkašice jednoj od grupa utvrđena je obzirom na plasman ekipe i status igračice u svojoj ekipi. Rezultati su pokazali da se odbojkašice različite situacijske uspješnosti značajno razlikuju u visini tijela, dok u visini dohvata za smeč i blok nisu dobivene značajne razlike.
Krsmanović i Krulanović (2008) su sproveli istraživanje na uzorku od 60 ispitanika podijeljenih u tri subuzorka i to po 20 učenika muškog pola starih 17 godina (± 6 mjeseci)  različitog sportskog usmjerenja (fudbal, košarka i odbojka). Za procjenu morfoloških karakteristika u ovom istraživanju primijenjeno je 11 antropometrijskih mjera i to na način kako propisuje Internacionalni biološki program (IBP). Za procjenu motoričkih sposobnosti u ovom istraživanju primjenjeni su motorički testovi uzeti iz baterije 110 testova konstruisanih po istraživanju Gredelja, Metikoša, Hošekove i Momirovića (1975). Izdvojeno je 14 motoričkih  testova. Na osnovu utvrđenih rezultata i njihove analize ispitivanih antropometrijskih varijabli i motoričkih sposobnosti učenika starih 17 god. (± 6 mjeseci), različitog sportskog usmjerenja (fudbal, košarka i odbojka), izvedeni su sljedeći zaključci: ispitivane antropometrijske karakteristike ukazuju da postoji značajna razlika između grupa. Sprovedene univarijantne analize potvrdile su očekivanja, da kod većine varijabli postoje izvesne, a kadkad i značne razlike između grupa. Najveća razlika pokazala se kod varijabli: longitudinalne dimenzionalnosi skeleta i mase i volumena tijela, a najveći doprinos razlikama daju longitudinalna dimenzionalnost skeleta i potkožno masno tkivo (koeficijent diskriminacije). Dobijeni rezultati su, prema autorima, razumljivi jer su i sportisti pojedinih sportskih grana djelimično selekcionisani i na osnovu njihove tjelesne građe. Isto tako uočeno je da su po svojoj građi djelimično sličniji odbojkaši i košarkaši dok su razlike veće u odnosu na fudbalere. 

Autori Marelić, Đurković i Rešetar (2008) su ovim istraživanjem željeli postići dva cilja. Prvim ciljem htjeli su utvrditi da li postoje statistički značajne razlike između startera i rezervi u prostoru kondicijskih sposobnosti i morfoloških karakteristika, dok su drugim ciljem u tom istom prostoru željeli prikazati modele vrhunskih odbojkašica  u skladu sa igračkim ulogama. Istraživanjem je bilo obuhvaćno 39 odbojkašica, hrvatskih reprezentativki seniorskog i juniorskog uzrasta u dobi od 14 do 30 godina. Ispitanice su testirane skupom od 14 varijabli, od kojih je 10 služilo za procjenu funkcionalno-motoričkih sposobnosti, a 4 za procjenu morfoloških karakteristika. Statistički značajne razlike utvrđene su u varijablama tjelesna visina (TV), dohvat u bloku u stajanju (BLDOHVAT) i dohvat u smeču u stajanju (SMDOHVAT) koje opisuju morfološki prostor, te dohvatu bloku (SKBLOK) i dohvat u smeču (SKSMEČ) koje pripadaju skupu funkcionalno-motoričkih varijabli. Iz dobivenih rezultata zaključili su da igračice početne postave tj. starteri postižu značajno bolje vrijednosti od rezervi u varijablama koje opisuju longitudinalnu dimenzionalnost tijela i eksplozivnu snagu tipa skočnosti. Deskriptivni rezultati dviju igračica na dvije različite igračke uloge (dizač i dijagonalni igrač) odabrani su za definiranje vrhunskog modela u pojedinim promatranim varijablama. Prema mišljenju autora, vrijednosti dobivene mjerenjem kondicijskih i morfoloških obilježja igračica koje su članovi nacionalne odbojkaške reprezentacije i proglašene najboljima na svojim pozicijama tokom velikih međunarodnih takmičenja predstavljaju idealan uzorak za definiranje vrhunskog igračkog modela.
Đurković (2009) je u svojoj disertaciji želio da utvrdi moguće razlike u prostoru morfoloških karakteristika i motoričkih i funkcionalnih sposobnosti među grupama odbojkaša različite kvalitete, ekipnog i reprezentativnog statusa te različitih igračkih uloga. Testirana su 74 odbojkaša prvoligaškog statusa. Svi ispitanici su testirani u takmičarskoj formi (mišljenja su se sprovodila u takmičarskom periodu ili neposredno nakon završenog takmičarskog perioda). Uzorak varijabli sastojao se od 27 mjera za procjenu antropometrijskih karakteristika, 20 testova za procjenu motoričkih sposobnosti i 5 varijabli za procjenu funkcionalnih sposobnosti. Dobijeni rezultati ukazali su na sljedeće: među grupama odbojkaša veće i manje kvaliteta utvrđene su statistički značajne razlike u prostoru antropometrijskih karakteristika i motoričkih sposobnosti. Nije utvrđena značajna razlika u prostoru funkcionalnih sposobnosti. Najveći doprinos razlici u prostoru antropometrije daju faktori longitudinalne i transverzalne dimenzionalnosti skeleta. Najveći doprinos razlikama u prostoru motoričkih sposobnosti daju promjenljive opšte i specifične eksplozivne snage, agilnosti i fleksibilnosti ramenog zgloba. Među grupama odbojkaša startera i rezervi utvrđena je statistički značajna razlika u prostoru antropometrijskih karakteristika. Nisu utvrđene značajne razlike u prostoru motoričkih i funkcionalnih sposobnosti. Najveći doprinos razlici u prostoru antropometrije daju faktori voluminoznosti i mase tijela i longitudinalne dimenzionalnosti skeleta. Među grupama reprezentativnih i ostalih odbojkaša utvrđena je statistički značajna razlika u prostoru antropometrijskih karakteristika i motoričkih i funkcionalnih sposobnosti. Najveći doprinos razlici u prostoru antropometrije daju faktori longitudinalne i transverzalne dimenzionalnosti skeleta. Najveći doprinos razlikama u prostoru motoričkih sposobnosti daju promjenljive opšte i specifične eksplozivne snage, agilnosti i opšte fleksibilnosti. Među grupama odbojkaša različitih igračkih uloga utvrđena je statistički značajna razlika u prostoru antropometrijskih karakteristika i motoričkih i funkcionalnih sposobnosti. Najveći doprinos razlici u prostoru antropometrije daje faktor longitudinalne dimenzionalnosti skeleta. Najveći doprinos razlikama u prostoru motoričkih sposobnosti daju promjenljive opšte i specifične eksplozivne snage. Najveći doprinos razlikama u prostoru funkcionalnih sposobnosti daje promjenljiva VO2VT/Kg/prag. 
S obzirom na prethodno navedene rezultate zaključilo se sljedeće: grupe odbojkaša različite kvalitete, reprezentativnog i ekipnog statusa te različitih igračkih uloga razlikuju se u prostoru antropometrijskih, motoričkih i funkcionalnih sposobnosti. Grupe se mogu najbolje razlikovati u prostoru antropometrijskih pokazatelja, zatim u prostoru motorike, a nešto slabije u prostoru funkcionalnih sposobnosti. To je i logično obzirom da se i selekcija u odbojkaškoj praksi radi najčešće redoslijedom koji mora ispuniti antropometrijske, motoričke, a tek potom funkcionalne kriterijume.
Marelić, Đurković i Rešetar (2009) su proveli istraživanje na uzorku vrhunskih i perspektivnih odbojkaša. U svrhu analize korišteni su dobiveni rezultati dvadeset i četiri ispitanika (n = 24). Svi ispitanici bili su zdravi, a pristupili su mjerenjima na osnovu poziva selektora muških odbojkaških reprezentacije Hrvatske. Testiranje je provedeno na Kineziološkom fakultetu Sveučilišta u Zagrebu u periodu završetka klupske natjecateljske sezone (drugi prijelazni period makrociklusa natjecanja). U svrhu razlikovanja dviju grupa odbojkaša odabrani su rezultati provedenih antropometrijskih karakteristika i motoričko-funkcionalnih testova za koje se smatralo da su zanimljivi u diferenciranju razlika igrača početne postave i rezervi (Janković, Matković, i Marelić 1997). U obradi podataka u svrhu diferenciranja dveju grupa odbojkaša korištene su tri antropometrijske mjere: visina, masa i postotak masnog tkiva. Iz dobivenih rezultata istraživanja se uočilo da rezultati tri varijable koja su usko povezana s motoričkom sposobnosti eksplozivne snage statistički značajno razlikuju grupu Startera od grupe igrača Rezervi. To su testovi (9-3-6-3-9) - agilnost trčanjem po odbojkaškom igralištu, (Ergo-jumpj2) - ili skok s pripremom (counter movement jump) i (Bml3) - bacanje medicinke od 3 kg iz ležećeg položaja. Obzirom da su vrijednosti ova tri statistički značajna testa povezani s eksplozivnom snagom tipa odraza i bacanja te agilnošću (visoke genetske determinante) s oprezom su zaključili da neki igrači grupe Rezerve ne mogu u potpunosti kvalitetno u igri zamijeniti pojedine igrače iz grupe Starteri.
Cabral, B.G., Cabral, S., Miranda, Dantas i Reis (2011) su istražili različite efekte morfološkog statusa na nivo efikasnosti u napadu odbojkašica uzrasta od 17 godina. Uzorak se sastojao od mladih odbojkašica (n=40), podijeljenih u dvije grupe: odbojkašice Brazilskog nacionalnog tima (n=21), prosječne starosti 15.86 ± 0.36, tjelesne težine 68.11 ± 8.73 kg i tjelesne visine 181.61 ± 6.11 cm i odbojkašica države Rio Grande doNorte (n=19) starosti od 15,16 ± 0,88 godina, tjelesne težine od 60,54 ± 7,60 kg i tjelesne visine od 170,52 ± 7,97 cm. Antropološke mjere ocjenjivane su Health & Carter metodom. Korišten je modifikovani Sargent test za procjenu visine vertikalnog skoka i maksimalne visine u napadu. Za poređenje dobijenih mjera između dvije grupe ispitanica, korišten je Studentov t-test za nezavisne uzorke. Potvrđeno je da se ove dvije grupe statistički značajno razlikuju u varijablama: tjelesna visina, tjelesna težina, masno tkivo, maksimalna visina u napadu. Međutim, zaključeno je da ne postoji povezanost antropometrijskig mjera i visine vertikalnog skoka i maksimalne visine u napadu između elitnih i neelitnih odbojkašica uzrasta od 17 godina, ali je tjelesna visina jedan od glavnih morfoloških determinanti za postizanje visokog nivoa efikasnosti u odbojci.
Cilj istraživanja koje su proveli Trajković, Milanović, Sporiš i Radisavljević (2011) bio je utvrđivanje pozicijskih razlika u sastavu tijela i izvođenju skokova mladih elitnih odbojkaša. Istraživanje je provedeno na igračima mlade nacionalne reprezentacije Srbije (n=28, prosječni uzrast=15.68±0.47 godina). Igrači su kategorizovani kao srednji blokeri (n=7), dijagonalni smečeri (n=5), vanjski smečeri (n=8), serviseri (n=6) i liberi (n=2). Srednji blokeri i dijagonalni smečeri su najviši rastom (201.57±4.92 cm; 203.00±4.41 cm) i najteži (86.14±6.79 kg; 91.60±6.69 kg) igrači u selekciji. Najniže vrijednosti visine i mase tijela su pronađene kod libera. Rezultati postotka masnog tkiva pokazali su najmanje vrijednosti kod libera (11.60±3.06) a najviše kod dijagonalnih smečera (14.00±1.64). Rezultati testa izvođenja skokova pokazali su slične vrijednosti za sve pozicije u ekipi bez statistički značajne razlike. Statistički značajna razlika je pronađena među pozicijama za visinu i masu tijela, kao i za maksimalni dohvat.

4  PREDMET I PROBLEM ISTRAŽIVANJA
4.1  PREDMET ISTRAŽIVANJA 
Predmet ovog istraživanja su relacije tjelesnih dimenzija i specifičnih motoričkih sposobnosti odbojkašica-kadetkinja u odnosu na igračku poziciju.
4.2  PROBLEM ISTRAŽIVANJA 
Problem ovo istraživanja je ispitati i utvrditi koliko se odbojkašice kadetskog uzrasta razlikuju u tjelesnim dimenzijama, u zavisnosti od toga na kojoj poziciji u ekipi igraju, ispitati i utvrditi stepen, te potencijalne razlike pri realizaciji testova specifičnog motoričkog prostora u odnosu na igračku poziciju za odbojkašice, ali i ispitati i utvrditi vezu tjelesnih dimenzija odbojkašica sa specifičnim motoričkim sposobnostima ispoljenim pri realizaciji odabranih testova. U praksi je poznato da se kategorija odbojkaša kadetskog uzrasta posebno izdvaja. Uzorak je interesantan jer je riječ o uzrastu i periodu u kojem se iz univerzalnog modela igranja prelazi na specijalizovani model. Tada se nastoji pronaći odgovarajuća igračka funkcija u odnosu na osobine, karakteristike i naročito sposobnosti odbojkašica, koje su nesumnjivo, usko povezane sa uspješnom realizacijom motoričkih testova.
5  CILJ I ZADACI ISTRAŽIVANJA 
Cilj: 
1. Ispitati postoje li statistički značajne razlike u tjelesnim dimenzijama odbojkašica u odnosu na igračku poziciju.

2. Ispitati postoje li statistički značajne razlike u ispoljavanju specifičnih motoričkih sposobnosti između odbojkašica u odnosu na igračku poziciju.

3. Ispitati postoji li statistički značajna povezanost tjelesnih dimenzija i specifičnih motoričkih sposobnosti odbojkašica u odnosu na igračku poziciju. 
Zadaci: 
1.  Ispravno i bez grešaka provesti sva mjerenja ispitanika u pet varijabli 
    morfološkog prostora i pet varijabli specifičnog motoričkog prostora; 
2.  Utvrditi morfološki status odbojkašica;
3.  Utvrditi specifični motorički status odbojkašica;
4.  Izdvojiti subuzorke u odnosu na igračku poziciju;

6  HIPOTEZE

H1 -  Očekuju se statistički značajne razlike u tjelesnim dimenzijama odbojkašica u odnosu na igračku poziciju.
H2 -  Očekuju se statistički značajne razlike u ispoljavanju specifičnih  motoričkih sposobnosti između odbojkašica u odnosu na igračku poziciju.
H3 -  Očekuje se statistički značajna povezanost tjelesnih dimenzija i specifičnih motoričkih sposobnosti odbojkašica u odnosu na igračku poziciju. 
7  METODOLOGIJA ISTRAŽIVANJA
Neophodan je interdisciplinarni pristup pošto su dosadašnja saznanja ukazala da se na bilo koju antropomotoričku karakteristiku čovjeka, a posebno sportiste, ne može uticati izolovano, odnosno bez odgovarajuće promjene u nekim njegovim drugim antropomotoričkim dimenzijama. Postizanje uspjeha u nekoj kineziološkoj aktivnosti je rezultat nivoa razvijenosti onih antropoloških i antropomotoričkih dimenzija koje značajno učestvuju u toj aktivnosti, kao i intenzitet i kvalitetnih (strukturalnih) međusobnih relacija tih dimenzija. Naravno, uspjeh zavisi još i od mogućnosti aktiviranja tih potencijala u aktuelnoj kineziološkoj situaciji, kao i od uslova u kojima se realizuje određena kineziološka aktivnost. 
Sve te antropomotoričke dimenzije, karakteristike okoline, njihove sličnosti i razlike, kako unutar nekog uzorka ispitanika, tako i između raznih uzoraka ispitanika, potrebno je mjeriti i procjenjivati na razne načine, raznim tehnikama i mjernim instrumentima. Osim toga, može i treba procjenjivati i sam proces mjerenja i procjenjivanja, kako bi se dobila što bolja slika o valorizaciji rezultata kinezioloških mjerenja, odnosno rezultata u odgovarajućim kineziološkim istraživanjima. 

Mjerenja se koriste kao skup radnji koje je potrebno obaviti da se realizuju mjerenja odgovarajućih antropomotoričkih sposobnosti, osobina i karakteristika i uslova koje su u relaciji ili prate odgovarajuće subjekte u realizaciji odgovarajućih kinezioloških aktivnosti.
7.1  UZORAK ISPITANIKA

Istraživanje će biti provedeno na namjernom uzorku ispitanika kojeg čini 55 odbojkašica, polaznica kadetskog odbojkaškog kampa ''Trebinje'' u julu 2009. Kamp je organizovan u okviru Ljetne škole sporta koju u Trebinju organizuje Ministarstvo za omladinu sport i porodicu RS i trajao je od 11.-21.7.2009. godine. U realizaciji programskih sadržaja odbojkaškog kampa učestvovalo je ukupno 65 odbojkašica.
Kriterijumi za izbor ispitanika su: (1) starost ispitanika u uzorku je od 14 do 16 godina (± 6 mjeseci); (2) da su aktivni članovi odbojkaških klubova iz Republike Srpske; (3) da aktivno treniraju odbojku najmanje 2 do 4 godine; (4) da aktivno učestvuju u realizaciji treninga; (5) da je za sve ispitanice planom predviđeno opterećenje od 5 treninga sedmično sa ukupnim trajanjem 1 treninga 90-120 minuta; (6) da su sve ispitanice obavile ljekarski pregled i da su zdrave. 
Nakon provedenog istraživanja za obradu su uzeti rezultati ukupno 55 odbojkašica. Rezultati ostalih ispitanika nisu uzeti u obzir, jer nisu bili kompletni zbog odustajanja, povrede ili bolesti. Uzorak ispitanica grupisan je u odnosu na igračku poziciju na sljedeći način: grupa 1, Korektori (11); grupa 2, Srednji blokeri (13); grupa 3, Primači (17); grupa 4, Tehničari (9) i grupa 5, Liberi (5).
7.2  UZORAK MJERNIH INSTRUMENATA

Iz prostora tjelesnih dimenzija tretiraće se longitidinalna dimenzionalonost skeleta i volumen i masa tijela. Primijeniće se pet (5) testova i to: tjelesna visina (ATV), tjelesna težina (ATT), raspon ruku (RAR), maksimalan dohvat jednom rukom iz mjesta (DOH1RM), maksimalan dohvat sa dvije ruke iz mjesta (DOH2RM).
U tu svrhu koristiće se:

·   Digitalna kućna vaga  sa digitalnim displejom koja obezbjeđuje tačnost mjerenja rezultata od 100 gr.  Maksimalna mogućnost mjerenja do 150 kg. Dimenzije 37x30 cm sa automatskim isljučivanjem.

  Antropometar po Martinu na kome su obilježeni cantimetri i milimetri koristi se za mjerenje antropometrijskih parametara. Dužine 2 metara rastavlja se na četri jednaka dijela, a gornji dio se često koristi kao klizni šestar s kojim se mjere i još neki antropometrijski parametri. Okruglog ili četvrtastog oblika koji na sebi ima dio koji se pomjera. Raspon mjera je 200 cm tačnost mjerenja antropometra je 0,1 cm. Očitavanje rezultata vrši se na četvrtastom otvoru i to na središnoj crti otvora koji poklapa dobijenu mjernu jedinicu.
7.2.1 Uslovi i tehnike mjerenja

Mjerenja morfoloških dimenzija će se raditi po internacionalnom biološkom programu (IBP). Prije početka mjerenja, mjerilac je dužan da provjeri tačnost instrumenta i da ga po potrebi podesi. Prema postavljenim zadacima istraživanja treba omogućiti tehničke uslove za precizne i tačne rezultate. A to su:

·    Mjerenje antropometrijskih parametara se obavlja u toku prijepodneva (od 8 do 14 časova); 
·    Instrumenti su standardne izrade i kontrolisani su svakodnevno prije početka i u toku mjerenja nakon 10 izmjerenih ispitanika;
·     Ispitanici se mjere u sportskoj sali. Sala je dovoljno prostrana i osvijetljena, a temperatura vazduha takva da se ispitanici osjećaju prijatno (prema pravilima
 od 16° do 25°).

·     U sali prije početka mjerenja neophodno je pripremiti dva radna mjesta za mjerenja. Razmak između tih mjesta mora da bude najmanje 5 metara;
·    Sva mjerenja obavljaju dva ili tri mjerioca, s tim što svaki od njih izvršava uvijek ista mjerenja. Jedan od mjerilaca mjeri  tjelesnu visinu i tjelesnu masu, drugi  mjeri raspon ruku, a treći zapisuje rezultate mjerenja;
·    Ispitanici koji se mjere su bosi, a na sebi imaju sportske opremu;
·    Rezultati mjerenja čitaju se dok je instrument na mjerenom parametru ispitanika, a osoba koja evidentira podatke radi kontrole, glasno ponavlja rezultate prije upisa u karton ispitanika;
7.2.2  Opis mjernih instrumenata tjelesnih dimnzija
1.   Visina tijela (ATV) 
Cilj: Izmjeriti visinu tijela
Broj ispitivača: tri ispitivača
Oprema: Antropometar
Opis mjesta izvođenja: Sportska sala
Zadatak: Odbojkaš stoji u uspravnom stavu, sa glavom u takvom položaju tako da je frankfurtska linija (zamišljena horizontala lobanje) horizontalna, sa ispravljenim leđima i sastavljenim petama. Mjerilac stoji s lijeve strane odbojkaša-ispitanika, postavlja antropometar neposredno duž zadnje strane tijela i vertikalno, a zatim spušta metalni prsten-klizač, da horizontalna prečka dođe na tjeme ispitanika. Horizontalna prečka antropometra se spusti na tjeme ispitanikove glave i očita se rezultat. 
Ocjenjivanje: Rezultat se očitava sa tačnošću od 1 mm. Rezultat se u karton upisuje u milimetrima. 
Konačna ocjena: Vrijednost izmjerena u cm.
Napomena: Zadatak se demonstrira i istovremeno opisuje. Nema probnih pokušaja. Mjerenje se vrši jednom i uzima se izmjerena vrijednost – dužina.
2.  Težina tijela (ATT)
Cilj: Izmjeriti ukupnu težinu tijela 
Broj ispitivača: tri ispitivača
Oprema: Medicinska decimalna vaga
Opis mjesta izvođenja: Sportska sala
Zadatak: Odbojkaš stoji na vagi objema nogama i stoji mirno u uspravnom stavu.
Ocjenjivanje: Rezultat se očitava sa tačnošću od 100 gr.
Konačna ocjena: Vrijednost izmjerena kg.
Napomena: Zadatak se demonstrira i istovremeno opisuje. Nema probnih pokušaja.     Mjerenje se vrši jednom i uzima se izmjerena vrijednost – težina.
3.   Raspon ruku (RAR)
 Cilj: Izmjeriti raspon ruku
 Broj ispitivača: tri ispitivača
 Oprema: Antropometar
 Opis mjesta izvođenja: Sportska sala
Zadatak: Odbojkaš stoji uspravno i bočno okrenut u odnosu na zid. Ruke su u odručenju, dlanovi okrenuti prema dole, šaka zategnuta. Najduži prst lijeve ruke dodiruje zid. Mjerilac stoji s lijeve strane odbojkaša-ispitanika, postavlja donji kraj antropometra na zid, horizontalno u odnosu na ispitanika i u visini grudi. Zatim pomjera metalni klizač do nadužeg prsta desne ruke.
Ocjenjivanje: Rezultat se očitava sa tačnošću od 1 mm.
Konačna ocjena: Vrijednost izmjerena u cm.
Napomena: Zadatak se demonstrira i istovremeno opisuje. Nema probnih pokušaja.  Mjerenje se vrši jednom i uzima se izmjerena vrijednost – dužina.
4.  Maksimalan dohvat jednom rukom iz mjesta (DOH1RM)

Cilj: ispitati eksplozivnu snagu nogu

Broj ispitivača: dva ispitivača
Oprema: Daska veličine 150x30x1,5 cm obojena crno. Poprečno povećane linije bijelom bojom u razmacima od 1 cm. Kod svake desete linije napisani su brojevi od 210 do 350. Švedski sadnuk i vlažna spužva.
Opis mjesta izvođenja: Na zidu je obješena daska tako da je donji rub 200 cm od tla.
Zadatak: 

Početni položaj: Ispitanik se postavlja ramenom i kukom (s one strane tijela na kojoj je bolja, jača ruka) do zida. Stopala su razmaknuta u širini kukova. 
Izvođenje zadatka: Ispitanik ovlaži prste na spužvi, da bi na dasci ostao trag, radi lakšeg očitavanja visine. Potom izvede maksimalan dohavat jednom (jačom) rukom prema gore, na način da ispruženom rukom i zategnutim dlanom dotakne dasku u njegovoj navišoj tački. Mjerilac zabilježi visinu.
Završetak izvođenja zadatka: Zadatak je obavljen kad ispitanik izvede maksimalan dohvat jednom rukom.

Položaj ispitivača: Mjerilac za očitavanje rezultata stoji na švedskom sanduku.

Konačna ocjena: Upisuje se rezultat postignut u najvišoj dohvatnoj tački, iz mjesta.
Napomena: Prilikom izvođenja nema dodatnih pokreta. Pokušaj je neispravan ako prilikom dohata nije uspio ostaviti trag na dasci. 

Uputstvo ispitaniku: Test se istovremeno demonstrira i objašnjava. Nema probnih pokušaja.
5.  Maksimalan dohvat sa dvije ruke iz mjesta (DOH2RM)
Cilj: ispitati eksplozivnu snagu nogu

Broj ispitivača: dva ispitivača
Oprema: Daska veličine 150x30x1,5 cm obojena crno. Poprečno povećane linije bijelom bojom u razmacima od 1 cm. Kod svake desete linije napisani su brojevi od 210 do 350. Švedski sadnuk i vlažna spužva.
Opis mjesta izvođenja: Na zidu je obješena daska tako da je donji rub 200 cm od tla.
Zadatak: 

Početni položaj: Ispitanik se postavlja frontalno, licem prema zidu. Stopala su razmaknuta u širini kukova. 
Izvođenje zadatka: Ispitanik ovlaži prste na spužvi, da bi na dasci ostao trag, radi lakšeg očitavanja visine. Potom izvede maksimalan dohavat sa dvije ruke prema gore, na način da ispruženim rukama i zategnutim dlanovima dotakne dasku u njegovoj navišoj tački. Mjerilac zabilježi visinu.
Završetak izvođenja zadatka: Zadatak je obavljen kad ispitanik izvede maksimalan dohvat sa dvije ruke.

Položaj ispitivača: Mjerilac za očitavanje rezultata stoji na švedskom sanduku.

Konačna ocjena: Upisuje se rezultat postignut u najvišoj dohvatnoj tački, iz mjesta.
Napomena: Prilikom izvođenja nema dodatnih pokreta. Pokušaj je neispravan ako prilikom dohata nije uspio ostaviti trag na dasci. 

Uputstvo ispitaniku: Test se istovremeno demonstrira i objašnjava. Nema probnih pokušaja.
Uslovi mjerenja odabranih motoričkih testova su u potpunosti isti kao i za mjerenje morfoloških dimenzija ispitanica. U istraživanju će se primijeniti pet (5) testova za procjenu nivoa (specifične) motoričke sposobnosti ekspolzivne snage, tipa skočnosti i fleksibilnosti. Riječ je o standardizovanim, simuliranim testovma koji predstavljaju fragmente izabranih motoričkih aktivnosti. U tu svrhu koristiće se sljedeći motorički testovi: maksimalan dohvat u smeču (DOHSM), maksimalan dohvat u bloku iz mjesta (DOHBLM) i maksimalan dohvat u bloku iz zaleta (DOHBLZ), test 9-3-6-3-9 (93639) i pretklon na klupi (PRKL)
.
7.2.3  Opis mjernih instrumenata za procjenu specifičnih motoričkih sposobnosti
1.   Maksimalan dohvat u smeču (DOHSM)
Cilj: ispitati eksplozivnu snagu nogu

Broj ispitivača: dva ispitivača
Oprema: Daska veličine 150x30x1,5 cm obojena crno. Poprečno povećane linije bijelom bojom u razmacima od 1 cm. Kod svake desete linije napisani su brojevi od 210 do 350. Švedski sadnuk i vlažna spužva.
Opis mjesta izvođenja: Na zidu je obješena daska tako da je donji rub 200 cm od tla.
Zadatak: 

Početni položaj: Ispitanik se nalazi na određenom rastojanju od daske, tako da sam odredi potrebnu udaljenost radi zaleta (individualno). Položaj tijela je bočno u odnosu na dasku, tako da je ispitanikova jača (udarna) ruka bliža dasci. Pripremni položaj, visoki stav u širini ramena i sa dijagonalno postavljenim stopalima. 
Izvođenje zadatka: Ispitanik ovlaži prste na spužvi, da bi na dasci ostao trag, radi lakšeg očitavanja visine. Koristeći utvrđenu strukturu zaleta kod tehnike smeča (D-L-DL), ispitanik se maksimalno odrezi prema gore. Prilikom izvođenja skoka ispitanik vrši zamahe rukama. Ruke se sa svakim korakom zaleta pomijeraju: prvo, do visine ramena obje ruke se kreću sinhronizovano u položaj predručenja, iz predručenja u položaj maksimalnog zaručenja. Drugo, iz položaja maksimalnog zaručenja ruke prelaze u položaj maksimalnog uzručenja, tako da se jača ruka podiže u vis, a slabija spušta pored tijela. Potom ispitanik dodirne dasku, jačom rukom u najvišoj tački skoka i prelazi u sunožan doskok. Mjerilac zabilježi visinu.
Završetak izvođenja zadatka: Zadatak je obavljen kad ispitanik izvede dva skoka.

Položaj ispitivača: Mjerilac za očitavanje rezultata stoji na švedskom sanduku.

Konačna ocjena: Upisuje se bolje rezultat izveden u najvišoj tački u skoku, a postignut iz dva skoka.
Napomena: Pokušaj je neispravan ako prilikom skoka nije uspio ostaviti trag na dasci. 

Uputstvo ispitaniku: Test se istovremeno demonstrira i objašnjava. Nema probnih pokušaja.
2.   Maksimalan dohvat u bloku iz mjesta (DOHBLM)
Cilj: ispitati eksplozivnu snagu nogu

Broj ispitivača: dva ispitivača
Oprema: Daska veličine 150x30x1,5 cm obojena crno. Poprečno povećane linije bijelom bojom u razmacima od 1 cm. Kod svake desete linije napisani su brojevi od 210 do 350. Švedski sadnuk i vlažna spužva.
Opis mjesta izvođenja: Na zidu je obješena daska tako da je donji rub 200 cm od tla.

Zadatak: 

Početni položaj: Ispitanik se postavlja frontalno, licem prema zidu. Stopala su razmaknuta u širini ramena i postavljena paralelno. Koljena su savijena i prate položaj stopala. Tijelo je neznatno u pretklonu. Ruke su opružene u laktovima i podignute pod uglom od 45° u odnosu na površinu poda. Šake su postavljene nešto šire u odnosu na ramena i okrenute dlanovima prema zidu, prsti rašireni, glava u produžetku kičmenog stuba. 
Izvođenje zadatka: Ispitanik ovlaži prste na spužvi, da bi na dasci ostao trag, radi lakšeg očitavanja visine. Potom se iz mjesta odrazi maksimalnom snagom, istovremeno s obje noge u vis i dodirne dasku s obje ruke u najvišoj tački skoka. Potom vrši sunožan doskok. Mjerilac zabilježi visinu.
Završetak izvođenja zadatka: Zadatak je obavljen kad ispitanik izvede dva skoka.

Položaj ispitivača: Mjerilac za očitavanje rezultata stoji na švedskom sanduku.

Konačna ocjena: Upisuje se bolje rezultat izveden u najvišoj tački u skoku, a postignut iz dva skoka.
Napomena: Pokušaj je neispravan ako je odraz jednonožan i ako prilikom skoka nije uspio ostaviti trag na dasci. 

Uputstvo ispitaniku: Test se istovremeno demonstrira i objašnjava. Nema probnih pokušaja.
3.  Maksimalan dohvat u bloku iz zaleta (DOHBLZ)
Cilj: ispitati eksplozivnu snagu nogu

Broj ispitivača: dva ispitivača
Oprema: Daska veličine 150x30x1,5 cm obojena crno. Poprečno povećane linije bijelom bojom u razmacima od 1 cm. Kod svake desete linije napisani su brojevi od 210 do 350. Švedski sadnuk i vlažna spužva.
Opis mjesta izvođenja: Na zidu je obješena daska tako da je donji rub 200 cm od tla.
Zadatak: 

Početni položaj: Ispitanik se postavlja frontalno, licem prema zidu. Stopala su razmaknuta u širini ramena i postavljena paralelno. Koljena su savijena i prate položaj stopala. Tijelo je neznatno u pretklonu. Ruke su opružene u laktovima i podignute pod uglom od 45° u odnosu na površinu poda. Šake su postavljene nešto šire u odnosu na ramena i okrenute dlanovima prema zidu, prsti rašireni, glava u produžetku kičmenog stuba. Ispitanik se nalazi na određenom rastojanju od daske, tako da sam odredi potrebnu udaljenost radi zaleta (individualno). Kod zaleta koristi se utvrđena struktura zaleta u bloku, tehnikom okreta i trčanja.

Izvođenje zadatka: Ispitanik ovlaži prste na spužvi, da bi na dasci ostao trag, radi lakšeg očitavanja visine. Nakon kretanja i odabira mjesta za odraz, ispitanika se odražava maksimalnom snagom, istovremeno s obje noge u vis i dodirne dasku s obje ruke u najvišoj tački skoka. Potom vrši sunožan doskok. Mjerilac zabilježi visinu.
Završetak izvođenja zadatka: Zadatak je obavljen kad ispitanik izvede dva skoka.

Položaj ispitivača: Mjerilac za očitavanje rezultata stoji na švedskom sanduku.

Konačna ocjena: Upisuje se bolje rezultat izveden u najvišoj tački u skoku, a postignut iz dva skoka.
Napomena: Pokušaj je neispravan ako je odraz jednonožan i ako prilikom skoka nije uspio ostaviti trag na dasci. 

Uputstvo ispitaniku: Test se istovremeno demonstrira i objašnjava. Nema probnih pokušaja.
4.  Test  9-3-6-3-9 (93639)
Cilj: izmjeriti ekspolzivnu snagu, agilnost i reakciju na malom prostoru
Broj ispitivača: dva ispitivača
Oprema: štoperica
Opis mjesta izvođenja: Prostor je odbojkaški teren, dimenzija 18x9m.
Zadatak: 

Početni položaj: ispitanik je položaju visokog starta i nalazi se na osnovnoj liniji odbojkaškog terena. Visoki start se izvodi na određene komande. 
Izvođenje zadatka: Na komandu "Na mjesta", ispitanik "boljom nogom" staje neposredno iza osnovne linije, dok je druga noga, 1,5 - 2 stope nazad, težina tijela raspoređena na obje noge. Ispitanik je okrenut licem u pravcu trčanja. Na komandu "Pozor" ispitanik prenosi težinu tijela na savijenu prednju nogu i umiruje se u položaju u kome mu je još moguće da održi ravnotežu. Ruke su opuštene ili češće savijene tako da je suprotna ruka naprijed od odskočne noge. Na komandu ''sad'' energično opruža prednju nogu, uz pomoć zamaha zadnje noge i ruku. U cilju postizanja veće brzine, prvi koraci se izvode nešto brže. Start  i dodir srednje linije, zatim, dodir rukom linije napada na ''strartnoj'' strani, zatim dodir rukom linije napada na protivničkij strani terena, dodir rukom srednje linije i dodir rukom osnovne linije, gdje je i cilj. 
Završetak izvođenja zadatka: Zadatak je završen kada ispitanik dodirne osnovnu liniju odbojksaškog terena.
Položaj ispitivača: Ispitivač se nalazi bočno u odnosu na osnovnu liniju.
Konačna ocjena: Mjeri se vrijeme za koje je urađen postavljeni zadatak.
Napomena: Ukoliko se desi da ispitanik padne ili se oklizne, nastavlja zadatak gdje je stao i izvodi ga do kraja.
Uputstvo ispitaniku: Test se istovremeno demonstrira i objašnjava. Nema probnih pokušaja.
5. Pretklon na klupi (PRKL)
Cilj: Ispitati i izmjeriti nivo flesibilnosti tijela
Broj ispitivača: dva ispitivača
Oprema: klupica visine 40 cm, drveni metar (na kojem su ucrtani centimetri od 1 do 80), dužine 80 cm i širine 3-5 cm. 
Opis mjesta izvođenja: Mjerenje se vrši sportskoj sali na prostoru minimalnih dimenzija 1x1 m. Na klupici se pričvrsti vertikalno postavljen metar, tako da iznad klupice stoji 30 cm i ispod klupice 30 cm. Najviša tačka metra je nulti centimetar, a uz pod se nalazi 60 cm. 
Zadatak: 

Početni položaj: Ispitanik stoji sunožno na klupici. Vrhovi prstiju su postavljeni do ruba klupice. Noge su potpuno opružene. Predručenje, a šake s ispruženim prstima postaviti jednu iznad druge tako da su srednji prsti potpuno odvojeni poklope.
Izvođenje zadatka: Ispitanik se usporeno (bez trzanja) pretklanja, što može više, zadržavajući opružene noge i ruke. Dlanovima opruženih ruku ''klizi'' niz skalu metra do najniže moguće tačke u kojoj se na trenutak zadrži. Zadatak se ponavlja tri puta. Pauze između pokušaja su onolike koliko je potrebno za očitavanje i registrovanje rezultata.
Završetak izvođenja zadatka: Zadatak je završen nakon što ispitivači registruje rezultate tri ispravno izvedena pretklona.
Položaj ispitivača: Ispitivač stoji na liniji ispitanikovog boka na udaljenosti od 50 cm, kontroliše ispuženost ruku i nogi i očitava rezultat.
Konačna ocjena: Mjeri se dubina dohvata u cm, upisuju se sva tri rezultata posebno, a uzima se najbolji. 
Napomena: Ispitanik mora biti bos, stopala su paralelna i sastavljena, a vrhovi prstiju postavljeni samo do ruba klupice. Prilikom izvođenja ne smiju se grčiti noge, niti se zadatak smije izvoditi zamahom. Ukoliko ispitanik nepravilno izvede pokušaj, ponavlja ga.

Uputstvo ispitaniku: Zadatak se demonstrira i istovremeno opisuje. Ispitanik nema probni pokušaj.
Svaki motorički zadatak će biti detaljno protumačen, a ispitanici upoznati sa načinom, tehnikom i uslovima pod kojima se izvodi zadatak. Ukazaće se na to šta je potrebno da se radi, koji su pokreti važni, a koji nepotrebni. Koristiće se metoda demonstracije zadataka, kako bi ispitanici stekli opštu, vizuelnu predstavu o radnjama koje trebaju činiti. Zadatke će demonstrirali za to obučene osobe, a u realizaciji će učestvovati šest licenciranih odbojkaških trenera različitog ranga.
Odabrane testove u svojim istraživanjima primjenjivali su sljedeći autori: Marelić i Janković, 1997; Stojanović i Kostić, 2002; Janković, V., Janković, G. i Đurković, 2003; Jurko, Grgantov i Čular 2008; Marelić, Đurković i Rešetar 2008; Rešetar, Đurković i Marelić, 2010).
7. 3  POSTUPAK PRIKUPLJANJA PODATAKA

Za prikupljanje mjera tjelesnih dimenzija i motoričkih sposobnosti odbojkašica primijeniće se istraživačka tehnika posmatranje sa evidentiranjem. U tu svrhu korišten je računarski program Microsoft Office - Excel 2007, namijenjem za tabelarno unošenje, obradu, analizu i prikazivanje podataka, kao i prebacivanje podatak na dijagrame. Nakon provedenog postupka mjerenja, dobijeni podaci su odmah unošeni u Microsoft Office - Excel program. 

7. 4  METODE OBRADE PODATAKA
Za obradu dobijenih podataka, koristiće se postupci deskriptivne statistike,  diskriminativne analize i korelacione analize. Pomoću deskriptivne statistike izračunaće se osnovni statistički parametri za svaku grupu ispitanica posebno. U cilju izbora adekvatnih statističkih procedura, obrade i lakše interpretacije dobijenih rezultata, za sve testove, morfološke i motoričke dimenzije odrediće se: 
·   aritmetička sredina (Mean),

·   standardna devijacija (St. Dev.),

·   minimum i maksimum (Min. i Max.),
·   standardna greška (St. Error.),
·   koeficijent varijacije (Var.),
·   skjunis (Skew.) i
·   kurtosis (Kurt.).
Za utvrđivanje razlika tjelesnih dimenzija i motoričkih sposobnosti između grupa, formiranih po kriterijumu različitih pozicija u ekipi, a kojima se procjenjuje antropološki status odbojkašica na univarijantnom nivou (pojedinačno za svaku varijablu), koristiće se univarijantna analiza varijanse (ANOVA). 

U daljoj analizi primijeniće se T-test s ciljem da se provjeri jednakost srednjih vrijednosti, ali samo između onih grupa iz populacije odbojkašica kadetkinja, kod kojih su prethodno utvrđene statističke razlike na univarijantnom nivou. 

Za utvrđivanje uzajamnog odnosa tjelesnih dimenzija i varijabli motoričkog prostora za subuzorke odbojkašica kadetkinja, biće primijenjeno alometrijsko skaliranje kao metod normalizovanja motoričkih sposobnosti u odnosu na tjelesne dimenzije, te klasična bivarijantna (Pearson-ova) korelaciona analiza, kao statistička procedura koja omogućava da se utvrde relacije između dva multidimenzionalna sistema manifestnih (ili latentnih) varijabli koji pripadaju različitim antropološkim prostorima. Ovom analizom biće izračunat nivo statističke značajnosti korelacija, te provjerena značajnost koeficijenata korelacije. 
Dobijena baza podataka biće obrađena statističkim programima STATISTICA 7 i SPSS 11.0
8  INTERPRETACIJA REZULTATA ISTRAŽIVANJA I DISKUSIJA
8.1   DESKRIPTIVNI STATISTIČKI PARAMETRI TJELESNIH DIMENZIJA ODBOJKAŠICA KADETKINJA
8.2   DESKRIPTIVNI STATISTIČKI PARAMETRI SPECIFIČNIH MOTORIČKIH SPOSOBNOSTI ODBOJKAŠICA KADETKINJA
8.3   RAZLIKE IZMEĐU TJELESNIH DIMENZIJA ODBOJKAŠICA U ODNOSU NA IGRAČKU POZICIJU
8.4   RAZLIKE IZMEĐU SPECIFIČNIH MOTORIČKIH SPOSOBNOSTI ODBOJKAŠICA U ODNOSU NA IGRAČKU POZICIJU

12  PLAN RADA
Izrada magistarskog teze planirana je u (4) četiri faze:

1.
Prikupljanje potrebnih podataka za teorijsku obradu teme, prikupljanje podataka tehnikom posmatranje sa evidenditranjem;

2.
Sistematizacija podataka i njihova odrada;

3.
Donošenja zaključaka baziranih na rezultatima koji su dobijeni statističkom obradom;

4.  Završno uređivanje rada, ispravljanje tehničkih nedostataka, lektorisanje rada, njegovo štampanje i dostavljanje na protokol referentu postdiplomskih studija Fakulteta.

Po odobrenom projektu započela bi realizacija Prve faza rada, faza prikupljanja podataka koji bi upotpunili poglavlje terijskog razmatranja. To bi svakako bili rezultati nekih od dosadašnjih istraživanja koja su rađenja na temu koja istražuje relacije morfološkog i motoričkog prostora odbojkašica i odbojkaša. Završetak prve faze planiran je početkom aprila 2012. godine. Druga faza rada je obrada podataka koji su prikupljeni izabranom tehnikom. Dobijene podatke potrebno je sistematizovati, da bi onda bili obrađeni u statističkim programima STATISTICA 07. i SPSS 11.0. Završetak druge faze rada planiran je krajem aprila 2012. godine. Treća faza podrazumijeva pisanje magistarske teze. Na osnovu dobijenih podataka pomoću odabranih statističkih programa neophodno je valjano ispitati, uporediti i diskutovati dobijene rezultate. Predpostavke istaživanja na osnovu dobijenih rezulata treba prihvatiti  ili odbaciti, te na osnovu toga izvesti zaključke istraživanja i uporediti ih sa dosadašnjim istraživanjima sličnog karaktera. Četvrta faza rada je finalno uređivanje rada, korigovanje grešaka, oblikovanje i sređivanje teksta na metodološki utvrđen način (margine, brojeva na stranicama, tabele i grafikoni, fusnote, navodi literature i sl.). U ovoj fazi izrade magistarske teze, predviđeno je lektorisanje teksta rada. Nakon završenog lektorisanja, rad se štampa u potreban broj primjeraka, te uz svu potrebnu dokumentaciju i u skladu sa procedurom, dostavlja na protokol referentu postdiplomskih studija Fakulteta. 
Treća i četvrta faza rada, po planu, trebala bi biti završena do kraja juna 2012. godine.  [image: image1.png]

� ''Raketa'' skok  (skok maksimalno eksplozivno u vis).


� Skok iz čučnja (maksimalna eksplozivna sila).


� Skokovi sa promjenom smjera kretanja. (eksplozivna snaga elastičnog karaktera).


� Skokovi iz kretanja s rukama.


� Skok u napadu.


� Zvanična pravila odbojke 2009-2012. Poglavlje 1; Pravilo 1.5. Beograd: Udruženje odbojkaških sudija Srbije.


� Primijenjemi motorički testovi su modifikovani prema Metikošu i sar. (1989). U cjelosti su preuzeti od Marelić N., Ðurković T., Rešetar T. (2008). ''Razlike u kondicijskim sposobnostima i morfološkim karakteristikama odbojkašica različitog statusa u ekipi''. Zagreb: Hrvatski Športskomedicinski Vjesnik, 23 (1), 30–34. i Marelić, N., Janković, V. (1997). ''The development of the specific speed without a ball in volleyball players''. Kinesiology, 29(1), 52-59. 2. Zagreb: Kineziološki fakultet.

